
Davomi 2-betda

TURKIY DAVLATLAR TASHKILOTI DOIRASIDA O‘ZARO MANFAATLI VA 
KENG QAMROVLI HAMKORLIK YO‘LGA QO‘YILGANI ALOHIDA TA’KIDLANDI

Oʻzbekiston Respublikasi Prezidenti Shavkat Mirziyoyev 6-iyul kuni Shusha shahrida 
Turkiy davlatlar tashkilotining “Transport, oʻzaro bogʻliqlik va iqlim harakati orqali barqaror kelajakni bunyod 

etish” shiori ostidagi norasmiy sammitida ishtirok etdi.

Ozarbayjon Respublikasi Prezidenti Ilhom 
Aliyev raisligida oʻtgan tadbirda Qozogʻiston 
Respublikasi Prezidenti  Qosim-Jomart 
Toqayev, Qirgʻiz Respublikasi Prezidenti 
Sadir Japarov, Turkiya vitse-prezidenti Javdat 
Yilmaz, Vengriya Bosh vaziri Viktor Orban, 
shuningdek, Turkiy davlatlar tashkiloti bosh 
kotibi Kubanichbek Omuraliyev va TDT 
Oqsoqollar kengashi raisi Binali Yildirim ham 
qatnashdi.

Kun tartibiga muvofiq, tashkilot doirasidagi 
koʻp qirrali hamkorlikning holati va istiqbollari 
yuzasidan fikr almashildi, amaliy sheriklikning 
dolzarb masalalari muhokama qilindi.

Davlatimiz rahbari oʻz nutqida ushbu 
uchrashuv turkiy dunyoning madaniyat 

 poytaxtlaridan biri boʻlgan Shusha 
shahrida oʻtkazilayotganida chuqur maʼno 
mujassamligini taʼkidlab, Prezident  Ilhom 
Aliyev rahbarligida Qorabogʻda olib 
borilayotgan ulkan bunyodkorlik ishlarini 
yuksak baholadi.

Oʻtgan qisqa davrda Turkiy davlatlar 
tashkiloti doirasida 30 dan ortiq muhim 
yoʻnalishlarda oʻzaro manfaatli va keng 
qamrovli hamkorlik yoʻlga qoʻyilgani alohida 
taʼkidlandi.

— Ushbu sammitimiz global xavf va 
xatarlar ortib, oʻzaro ishonch inqirozi tobora 
kuchayib borayotgan bir sharoitda oʻtmoqda. 
Bunday murakkab vaziyatda azaliy qardoshlik 
ruhidan kuch olayotgan aloqalarimizni sifat 

jihatidan yangi bosqichga koʻtarishni, umumiy 
yondashuvlarni ishlab chiqishni davrning 
oʻzi taqozo etmoqda, — dedi Oʻzbekiston 
Prezidenti.

Turkiy davlatlar oʻrtasida koʻp tomonlama 
va uzoq muddatli hamkorlikni yanada 
rivojlantirish maqsadida Oʻzbekiston 
yetakchisi qator ustuvor masalalarga eʼtibor 
qaratdi.

Tashkilotga aʼzo mamlakatlar oʻrtasida 
savdo hajmi barqaror oʻsayotgani va oʻtgan 
yilda 27 foizga oshgani mamnuniyat bilan 
qayd etildi. Bunday yuqori oʻsish surʼatlari 
joriy yilda ham kuzatilmoqda.

— Mamlakatlarimiz bugungi kunda 
 dunyoning asosiy bozorlariga chiqish hamda 

Buyuk ipak yoʻlini yangi tarixiy sharoitda 
qayta tiklash uchun qattiq bel bogʻlagan, — 
dedi Shavkat Mirziyoyev.

Hamkorlikning huquqiy asoslari 
mustahkamlangani, raqamli tizimlar 
ishga tushirilgani natijasida Transkaspiy 
xalqaro transport yoʻlagi orqali yuk 
tashish hajmi muttasil oʻsib borayotgani 
taʼkidlandi.

Biznes uchun eng maʼqul tariflarni joriy 
etish ushbu yoʻlakning raqobatdoshligi va 
jozibadorligini oshirishga xizmat qiladi. 
Bundan tashqari, “Yagona oyna” tizimini 
yoʻlga qoʻyish, bojxona-chegara oʻtkazish 
punktlarining uzluksiz ishlashini taʼminlash 
muhimligi qayd etildi.

Oʻzbekiston Prezidenti  yaqinda 
Toshkentda tashkil etilgan Turkiy davlatlar 
logistika markazlari va yuk tashuvchilari 
alyansini TDTning transport sohasidagi 
kun tartibini shakllantirish va ustuvor 
vazifalarini amalga oshirishga keng jalb 
etish maqsadga muvofiqligini koʻrsatib 
oʻtdi.

Tashkilot doirasida Temir yoʻl 
maʼmuriyatlari kengashini tuzish va uning 
direksiyasini Toshkent shahrida joylashtirish 
tashabbusi ilgari surildi.

Joriy yil kuzda boʻladigan navbatdagi 
sammitga qadar xalqaro koridorlar 
imkoniyatlaridan yanada unumli foydalanish 
va avtotashuvlarni toʻliq raqamlashtirish, 

“yashil” yoʻlaklar yaratish boʻyicha kompleks 
chora-tadbirlarni ishlab chiqish boʻyicha 
savdo va transport vazirlariga topshiriq berish 
taklif etildi.

Mamlakatimiz yetakchisi iqlim 
oʻzgarishiga qarshi birgalikda kurashish 
masalalariga alohida eʼtibor qaratdi.

Mavjud muammolarni tizimli hal etish 
uchun Turkiy ekologiya kengashini tuzish va 
uning bosh qarorgohini ekologik ofatdan eng 
koʻp zarar koʻrgan hudud — Orolboʻyidagi 
yirik shahar Nukusda joylashtirish taklif 
qilindi.

O‘ZBEKISTON RESPUBLIKASI PREZIDENTI SHAVKAT MIRZIYOYEVNING 
TURKIY DAVLATLAR TASHKILOTINING SAMMITIDAGI NUTQI

Hurmatli delegatsiyalar rahbarlari!

Tadbirni yuksak darajada tashkil etayotgani 

uchun Ozarbayjon Respublikasi Prezidenti, 

hurmatli Ilhom Haydarovich Aliyev 

Janobi Oliylari nomiga aytilgan samimiy 
minnatdorlik soʻzlariga toʻliq qoʻshilaman.

Hurmatli Prezident Qosim-Jomart 
Kemelevich Toqayev Janobi Oliylariga 
Qozogʻistonning Tashkilotimizga samarali 
raislik qilayotgani uchun alohida tashakkur 

aytmoqchiman.

Sizlar bilan turkiy dunyoning madaniyat 

poytaxtlaridan biri boʻlgan Shusha shahrida 
koʻrishib turganimizda chuqur maʼno 
mujassam. Goʻzal Qorabogʻning durdonasi 
hisoblangan bu muqaddas shahar Ozarbayjon 

xalqining soʻnmas jasorati, tengsiz matonati, 
chin mardlik va birdamligini yaqqol namoyon 

etgan tarixiy gʻalabaning yorqin timsolidir.
XX asrning buyuk siyosat va jamoat arbobi, 

mustaqil Ozarbayjon davlatining asoschisi, 

muhtaram Haydar Aliyev taʼbiri bilan 
aytadigan boʻlsak, “Shushasiz — Qorabogʻ, 
Qorabogʻsiz Ozarbayjon boʻlmaydi”.

Darhaqiqat, ushbu betakror shahar, 

nafaqat Ozarbayjon, balki barcha turkiy 
xalqlar qalbida alohida ehtirom va faxr-iftixor 
tuygʻularini uygʻotib kelmoqda.

Bugungi kunda tarixiy adolat qaror 

topgan va yana Ozarbayjon bagʻriga qaytgan 
Qorabogʻda hurmatli Ilhom Haydarovich 
rahbarligida amalga oshirilayotgan ulkan 

bunyodkorlik ishlariga, meʼmoriy obidalar 
va madaniy yodgorliklarni qayta tiklash 

borasidagi mislsiz jonbozlikka kecha bevosita 

guvoh boʻldik. Siz, aziz qardoshimizning 
bunday ezgu ishlaringiz yaqin doʻstlar sifatida 
barchamizga albatta cheksiz quvonch va gʻurur 

bagʻishlaydi. Birgalikdagi saʼy-harakatlarimiz 
va alohida eʼtiborimiz bilan ushbu bebaho 
shahar timsolida butun Qorabogʻ kelgusida 
abadiy doʻstligimizning chinakam ramziga 
aylanishiga ishonaman.

Hurmatli sammit ishtirokchilari!

Biz bundan besh yil muqaddam aynan 

Ozarbayjon zaminida Turkiy davlatlar 

tashkilotiga aʼzo boʻlib kirgan edik. 
Oʻtgan qisqa davrda 30 dan ortiq muhim 
yoʻnalishlarda oʻzaro manfaatli va keng 
qamrovli hamkorlikni yoʻlga qoʻydik.

Ushbu sammitimiz global xavf va xatarlar 
ortib, oʻzaro ishonch inqirozi tobora kuchayib 
borayotgan bir sharoitda oʻtmoqda. Bunday 
murakkab vaziyatda azaliy qardoshlik ruhidan 

kuch olayotgan aloqalarimizni sifat jihatidan yangi 
bosqichga koʻtarishni, umumiy yondashuvlarni 
ishlab chiqishni davrning oʻzi taqozo etmoqda. 
Shu maʼnoda, bugungi yigʻilishimiz “Transport, 
oʻzaro bogʻliqlik va iqlim harakati orqali barqaror 
kelajakni bunyod etish” shiori ostida oʻtayotgani 
dolzarb ahamiyatga ega.

Quyidagi ustuvor masalalarga diqqatingizni 
qaratmoqchiman.

Savdo va transport yoʻllarini 
rivojlantirish.

Tashkilotga aʼzo mamlakatlar oʻrtasida 
savdo hajmi barqaror oʻsmoqda.

Oʻtgan yil yakunlariga koʻra, umumiy 
oʻzaro tovar aylanmamiz hajmi 27 foizga 
oshdi. Bunday yuqori oʻsish surʼatlari joriy 
yilda ham kuzatilmoqda. Uni bardavom 

saqlab qolishdan manfaatdormiz.
Mamlakatlarimiz bugungi kunda 

 dunyoning asosiy bozorlariga chiqish hamda 

Buyuk ipak yoʻlini yangi tarixiy sharoitda 
qayta tiklash uchun qattiq bel bogʻlagan.

Albatta, soʻnggi yillarda Tashkilot doirasida 
bu sohadagi hamkorlikning huquqiy asoslari 

mustahkamlanmoqda, raqamli tizimlar ishga 

tushirilmoqda. Natijada Transkaspiy xalqaro 

transport yoʻlagi orqali yuk tashish hajmi 
muttasil oʻsib bormoqda. Biznes uchun eng 
maʼqul tariflarni joriy etish ushbu yoʻlakning 
raqobatdoshligi va jozibadorligini keskin 

oshirishi shubhasiz.

Biz “Yagona oyna” tizimi yoʻlga qoʻyi-
lishidan, bojxona-chegara oʻtkazish punktlari-
ning uzluksiz ishlashi taʼminlanishidan man-
faatdormiz.

Oʻtgan hafta Toshkentda tashkil etilgan 
Turkiy davlatlar logistika markazlari va yuk 

tashuvchilari alyansini Tashkilotimizning 

transport sohasidagi kun tartibini shakllantirish 

va ustuvor vazifalarini amalga oshirishda keng 
jalb etish maqsadga muvofiqdir.

Tashkilotimiz doirasida Temir yoʻl 
maʼmuriyatlari kengashini tuzish va uning 
direksiyasini Toshkent shahrida joylashtirish 

haqidagi taklifimizni maʼqullaysizlar, deb 
ishonaman.

Topshiriq bersak, navbatdagi sammitimizga 

qadar savdo va transport vazirlarimiz 

xalqaro koridorlar imkoniyatlaridan yanada 

unumli foydalanish va avtotashuvlarni 
toʻliq raqamlashtirish, “yashil” yoʻlaklar 
yaratish boʻyicha kompleks chora-tadbirlarni 
birgalikda ishlab chiqadi.

Iqlim oʻzgarishlariga qarshi birgalikda 
kurashish.

Tashkilotimiz hududi iqlim oʻzgarishidan 
eng koʻp zarar koʻrayotgan mintaqalardan 
biri, desak, bu ayni haqiqatdir.

Mavjud muammolarni tizimli hal etish 

uchun bizning tashabbusimiz asosida vazirlar 

darajasida Turkiy ekologiya kengashini tuzish 

taklifini maʼqullaysizlar, deb ishonaman. 
Mazkur tuzilma qarorgohini ekologik ofatdan 
eng koʻp zarar koʻrgan hudud — Orolboʻyidagi 
yirik shahar Nukusda joylashtirish ayni 

muddao boʻlar edi.
Shu oʻrinda turkiy dunyo bugungi 

kunda iqlim boʻyicha xalqaro hamkorlikda 
oʻzining yuksak oʻrni va baland ovoziga ega 
boʻlib borayotganini alohida gʻurur bilan 
taʼkidlamoqchiman.

Joriy yilning noyabr oyida Bokuda 
oʻtkaziladigan Birlashgan Millatlar 
Tashkilotining XXIX Iqlim sammiti  

(COP — 29) barcha mamlakatlarimiz uchun 

ulkan tarixiy voqea boʻladi.
Iqlim oʻzgarishlari boʻyicha dunyo 

yetakchilari sammiti muvaffaqiyatli oʻtishiga 
chin dildan tilakdoshmiz. Biz mazkur 

nufuzli anjumanda faol ishtirok etishga va 
bu borada Ozarbayjonga har tomonlama 

koʻmaklashishga tayyormiz.
Muqobil energetika.
Biz 2030-yilgacha qayta tiklanuvchi 

energiya quvvatlarini keskin oshirish va 

energetika balansida ularning ulushini 40 

foizga yetkazishni maqsad qilganmiz.
Sheriklarimiz bilan birga yiliga 2 gigavatt 

quvvatdagi yangi shamol va quyosh elektr 

stansiyalarini ishga tushirmoqdamiz. 

Ushbu loyihalar davlat-xususiy sheriklik 
tamoyili asosida, toʻgʻridan-toʻgʻri xorijiy 
investitsiyalar hisobidan amalga oshirilmoqda.

Qoʻshni Qirgʻizistonda gidroelektro-
stansiyalarini Qozogʻiston bilan birgalikda 
qurish ishlarini ham boshlayapmiz.

Muqobi l  energe t ika  sohas idagi 

hamkorlikni kengaytirish maqsadida “Yashil 

energetika sari turkiy harakat” konsepsiyasini 

qabul qilishning vaqti-soati keldi, deb 
oʻylayman.

Turkiy dunyo xalqlari oʻz taraqqiyotining 
turli davrlarida umumbashariy sivilizatsiya 

rivojiga mislsiz hissa qoʻshganlar.
Nomlarini jahon ahli yaxshi biladigan 

ulugʻ alloma va ulamolarimiz ikkita 
buyuk Renessansga asos solishgan. Bu 

azal-azaldan xalqlarimiz hayotida inson 
kapitali naqadar yuqori boʻlganidan darak 
beradi.

Biz zamonaviy “bilimlar iqtisodiyoti”ni 

qurish, kreativ iqtisodiyotni rivojlantirish 

uchun raqamli texnologiyalar, blok-cheyn, 
bulutli, kvant hisoblash texnologiyalari, 

robototexnika, “toʻrtinchi sanoat” kadrlarini 
tayyorlash sohalarida hamkorlikni 

kuchaytirishdan manfaatdormiz. Buning 
uchun Turkiy davlatlar tashkilotining Inson 

kapitalini rivojlantirish ilmiy-tadqiqot 
markazini tashkil etish boʻyicha tashabbusni 
ilgari suramiz va uni yurtimizda joylashtirishga 

tayyormiz.

Tashkilot shafeligida aniq fanlar boʻyicha 
Yoshlar turkiy olimpiadasi va Butunjahon 

turkshunoslar kongressini tashkil etishni 

hamda ularni kelgusi yili Oʻzbekistonda 
oʻtkazishni taklif etamiz.

Hurmatli delegatsiyalar rahbarlari!

Toʻqqiz oydan buyon Gʻazo sektorida 
kechayotgan qonli urush oqibatlari bizni 

chuqur qaygʻu va iztirobga solmoqda. 
 Toʻqnashuvlar 40 mingga yaqin aholi, 
ayniqsa, ayollar va bolalar hayotiga zomin 

boʻlganini hech bir sabab va bahona bilan 
oqlab boʻlmaydi.

Biz zoʻravonliklarni zudlik bilan 

toʻxtatishga, tinchlik jarayonlarini tezroq 
boshlashga chaqiramiz.

Mustaqil va ozod Falastin davlatining 

tashkil etilishi Yaqin Sharqda strategik 

barqarorlik va tinchlikni taʼminlashning eng 
asosiy shartidir.

Yana bir muhim masala.
Ming afsuski, jahonning boshqa 

mintaqalarida urush va mojarolar kuchayib 

borayotgani oqibatida yon qoʻshnimiz 
boʻlgan va koʻp millionli turkiy xalqlar 
istiqomat qilayotgan Afgʻonistondagi vaziyat 
xalqaro hamjamiyat eʼtiboridan chetda qolib 
ketmoqda.

Oʻzbekiston afgʻon xalqiga zarur yordam 
koʻrsatishni bundan buyon ham davom 
ettiradi.

Afgʻonistonning xorijdagi “muzlatilgan” 
moliyaviy aktivlarini qaytarish  mamlakatdagi 

ijtimoiy vaziyatni yumshatishga xizmat 

qilishiga ishonamiz.

Yangi voqelik sharoitida Afgʻoniston 
masalasi boʻyicha Tashkilotimiz aʼzolarining 
umumiy va yakdil yondashuvlarini ishlab 

chiqish masalalari tashqi ishlar vazirlarimiz 

muloqotlarida asosiy muhokama mavzusi 

boʻlishi lozim.
Hurmatli doʻstlar!
Bugun ilgari surilgan barcha taklif 

va tashabbuslar “Turkiy nigoh — 2040” 

konsepsiyasi hamda Samarqand shahrida 

qabul qilingan Turkiy davlatlar tashkilotining 

besh yillik strategiyasi mazmuniga mos va 

uygʻundir.
Anjuman kun tartibiga kiritilgan Qorabogʻ 

deklaratsiyasining imzolanishini toʻliq 
qoʻllab-quvvatlaymiz.

Eʼtiboringiz uchun rahmat.

Oʻzbekiston Respublikasi Prezidenti 
Matbuot xizmati suratlari.

Shusha shahrida boʻlib oʻtgan “Transport oʻzaro bogʻliqligi va iqlim oʻzgarishiga qarshi 
kurashish orqali barqaror kelajakni barpo etish” mavzusiga bagʻishlangan sammit turkiy 

xalqlar oʻrtasidagi barqaror rivojlanish va doʻstlik rishtalarini mustahkamlashda Oʻzbekiston 
yetakchiligini yana bir bor koʻrsatdi.

Iqtisodiyotni muvaffaqiyatli rivojlantirish yoʻlini tanlagan mamlakatlar 
xususiy sektorni tartibga solishda davlatning rolini kamaytirish, bozor 
mexanizmlari samarali ishlashi uchun sharoit yaratish va erkin raqobatni 
taʼminlashga intiladi. Oʻzbekiston ana shunday davlatlardan. Bu 
mamlakatimizning keyingi yetti yilda bozor iqtisodiyotiga oʻtish, qulay 
biznes muhiti yaratish, aholi orasida tadbirkorlikni rivojlantirish hamda 
investitsiyalar jalb etishdagi faolligida yaqqol koʻrinyapti.

Keyingi yillarda bu ikki davlat munosabatlari 
sifat jihatidan yangi rivojlanish bosqichiga 
koʻtarilib, oʻzaro manfaatli hamkorlikning 
istiqbollari ochilmoqda. Birgalikdagi intilish va 
amaliy ishlar natijasi oʻlaroq yildan yilga ushbu 
davlat ishtirokidagi qoʻshma korxonalar soni 
ham ortib bor yapti. Buni soʻnggi yillarda oʻzaro 
tovar ayirboshlash hajmi 3 barobar ortganida 
ham koʻrish mumkin. 

Surxondaryo viloyatida vengriyalik 
investorlar hudud salohiyatidan kelib chiqib, 
oziq-ovqat yoʻnalishida qator loyihalarni 
hamkorlikda yoʻlga qoʻyishga bel bogʻlamoqda. 
Jumladan, bolalar ozuqasi va sut mahsulotlari 
ishlab chiqarish yoʻnalishida bir qator hamkorlik 
hujjatlari imzolandi.

Oʻzbekistondan Vengriyaga eksportning 
asosini toʻqimachilik, xizmatlar, oziq-ovqat, 
plastmassa va undan tayyorlangan mahsulotlar 
tashkil etadi.  Bugungi kunda Oʻzbekistonda 
Vengriya kapitali ishtirokida tashkil etilgan 16 ta 
korxona muvaffaqiyatli faoliyat olib bormoqda. 
Ularning 10 tasi qoʻshma korxona hisoblanadi. 
Endilikda bu raqamlar yana ikkitaga ortadi. 

— Biz bir necha kun davomida  Surxondaryo 
viloyatida boʻlib, hamkorlar bilan muloqot olib 
bordik. Ularning shart-sharoitlari hamda bozor 
bilan yaqindan tanishdik. Xulosa shu boʻldiki, 

Investitsiya

Ekspertlar fikri

VENGRIYALIKLAR SURXONDARYOGA 
SARMOYA KIRITMOQDA

Vengriya YIning toʻlaqonli aʼzosi. Shu bois, Oʻzbekistonning YI bilan 
aloqalarida Vengriya oʻziga xos koʻprik vazifasini oʻtamoqda. Mashinasozlik, 
oziq-ovqat, qora va rangli metallurgiya, elektronika, mebel va yengil sanoat 
bu mamlakat sanoatining yetakchi tarmoqlari hisoblanadi. Binobarin, 
Oʻzbekiston va Vengriya ikki tomonlama hamkorlikni yanada kengaytirish 
uchun yuqori imkoniyat va salohiyatga ega. 

Oʻzbekistonga bemalol investitsiya kiritishimiz 
mumkin. Surxondaryo esa xorijliklar uchun 
qulay geografik joylashuvga ega. Tojikiston va 
Afgʻoniston bilan chegaradosh.  Sotuvda ham 
hamkorlarni topish muammo emas, — deydi 
vengriyalik investor Tomas Semerey. — Biz 
loyihaga asosan, bolalar uchun vitaminbop va 
yuqori sifatga ega ozuqa mahsulotlari ishlab 
chiqaramiz. Dastlab ushbu turdagi mahsulotlar 
ishlab chiqarish korxonalarini bunyod etamiz 
yoki mavjudlarini zamonaviy texnologiyalar 
bilan jihozlaymiz va ish boshlaymiz. Shu 
bilan birga, bu yerda yangi ish oʻrinlari ham 
yaratamiz. 

Maʼlumotlarga koʻra, bugun Oʻzbekistonda 
11 millionga yaqin 13 yoshgacha boʻlgan 
bolalar bor. Ular uchun mamlakatimizda 
ishlab chiqarilayotgan ozuqaning katta qismi 
sut va sut mahsulotlaridan iborat. Meva-
sabzavotlardan tayyorlanadigan bolalarbop 
ozuqa esa xorijiy davlatlardan import qilinadi. 
Oʻzbekistonlik va vengriyalik tadbirkorlar 
ishtirokida imzolangan ushbu loyiha asosida 
endi vohaning oʻzida 15 turga yaqin ana 
shunday vitaminlarga boy bolalarbop ozuqa 
mahsulotlari tayyorlanadi. 

— Bolalar ozuqasi shu kungacha import 
qilinardi, — deydi tadbirkor Ramazon 

 Poʻlatov. — Endi Surxondaryoning oʻzida bu 
kabi mahsulotlar ishlab chiqariladi. Avvaliga 
mahalliy bozor, soʻngra eksportni ham koʻzda 
tutganmiz. Buning uchun ikki tomonning ham 
salohiyati yetadi. 

Hamkorlikda loyihalarni amalga oshirish 
uchun viloyatda yetarlicha sharoit va imkoniyat 
bor. Yana bir gap. Qumqoʻrgʻon tumanida 
bugungacha hamkorlikda meva va sabzavotni 
qayta ishlash, uni quritishga moʻljallangan 
korxona faoliyat yuritib kelayotgandi. Endilikda 
aynan shu tumanda bolalar oziq-ovqati 
yoʻnalishidagi yana bir loyiha ish boshlaydi. 

— Xorijiy hamkorlarimiz Surxondaryoda 
yetishtirilgan meva-sabzavotlar vitaminbopligi, 
sersuv va xushtaʼmligini oʻrganib chiqdi. Qulay 
sharoit va imkoniyat, xususan, ishchi kuchi 
yuzasidan ham bu loyiha yoʻlga qoʻyilyapti, — 
deydi Ramazon Poʻlatov. — Bozorni oʻrganib 
chiqdik. Hozir import qilinayotgan bolalar ozuqa 
mahsulotlarining 100 grammi kamida 15 ming 
soʻmdan sotilmoqda. Biz ishlab chiqarmoqchi 
boʻlayotgan mahsulotlarimiz narxi esa 100 
grammi 7 ming soʻmdan baholanadi. Bu ikki 
barobar arzon, deganidir.

Natijada 100 ga yaqin doimiy ish oʻrni 
yaratiladi. Yana salkam 2 ming nafar 
vohalikning mavsumiy tarzda ish bilan bandligi 
taʼminlanadi. Boshqacha qilib aytganda, 
hududda yetishtirilayotgan qishloq xoʻjaligi 
mahsulotlari uchun oʻziga xos bozor yaratiladi. 

— Vengriya texnologiyasi asosida sutni qayta 
ishlash jihozlarini keltirib oʻrnatishga kelishib 
olindi, — deydi “Surxon sanoat qurilish” 
kompaniyasi rahbari oʻrinbosari Oleg Volovik. 
— Bir kecha-kunduzda 100 tonnagacha sutni 
qayta ishlashni rejalashtirganmiz. Ikki tomondan 
ham tajribali mutaxassislar ish olib borayotgani, 
aniq tashabbus va loyihalarni birgalikda amalga 
oshirish imkonini beradi. 

Joriy yilning 7-9-aprel kunlari amaliy tashrif 
bilan Vengriyada boʻlib qaytgan Surxondaryo 
viloyati hokimi boshchiligidagi delegatsiya 
ushbu yurt kompaniyalari bilan Surxondaryoda 
baliqchilik va plastmassani qayta ishlash 
yoʻnalishida umumiy qiymati 37 million 
yevroga teng yangi loyihalarni amalga oshirish 
yuzasidan ham kelishuvga erishdi. 

Aytish lozimki, bu yangi loyihalar 
Oʻzbekiston va Vengriya oʻrtasidagi sheriklikni 
yanada mustahkamlash va koʻp qirrali 
hamkorlikni kengaytirish imkonini beradi. 

Sarvar TOʻRAYEV, 
“Yangi Oʻzbekiston” muxbiri

— “Transport, oʻzaro bogʻliqlik va iqlim 
harakati orqali barqaror kelajakni bunyod 
etish” shiori ostida oʻtkazilgan Turkiy 
davlatlar tashkilotining norasmiy sammiti, 
haqiqatan, keng koʻlamli muhim masalalarni 
qamrab olgan.

Savdo-iqtisodiy, transport-kommunikatsi-
ya va investitsion-moliyaviy sohalarda, shu-
ningdek, “yashil” iqtisodiyot, qayta tiklanuv-
chi energiya, iqlim oʻzgarishiga qarshi 
kurashish va inson kapitalini rivojlantirish 
sohalarida mintaqaviy hamkorlikni yanada 
chuqurlashtirish masalalari oʻrin olgan kun 
tartibi zamonaviy global ustuvorliklarni 
oʻzida aks ettiradi.

Prezident Shavkat Mirziyoyev oʻz nutqida 
turkiy davlatlar oʻrtasidagi koʻp tomonlama 
va uzoq muddatli hamkorlikni rivojlantirish 
uchun qator ustuvor masalalar muhimligini 

O‘ZBEKISTON PREZIDENTI 
TOMONIDAN ILGARI SURILGAN 

GLOBAL TASHABBUSLAR MAJMUI 
oʻzaro hamkorlikni chuqurlashtirish va turkiy dunyo 

ravnaqini taʼminlashga salmoqli hissa qoʻshadi
Oʻzbekiston Prezidenti Shavkat 

 Mirziyoyev 5-6-iyul kunlari 
Ozarbayjonning Shusha shahrida boʻlib 
oʻtgan Turkiy davlatlar tashkilotining 
“Transport, oʻzaro bogʻliqlik va iqlim 

harakati orqali barqaror kelajakni bunyod 
etish” shiori ostidagi norasmiy sammiti 
tadbirlarida ishtirok etdi.

Xorijiy ekspertlar taʼkidlashicha, Turkiy 
davlatlar tashkilotining mazkur norasmiy 

sammitida Oʻzbekiston Prezidenti tomonidan 
ilgari surilgan global tashabbuslar majmui 
oʻzaro hamkorlikni chuqurlashtirish va turkiy 
dunyo ravnaqini taʼminlashga salmoqli hissa 
qoʻshadi.

Antonio Alonso, 
Ispaniyaning San-Pablo universiteti professori: 

— Oʻzbekiston Prezidentining Shusha 
shahrida boʻlib oʻtgan Turkiy davlatlar tashki-
lotining norasmiy sammitidagi faol ishtirokini 
alohida taʼkidlamoqchiman. Prezident Shavkat 
Mirziyoyev oʻz nutqida turkiy davlatlar oʻrta-
sidagi hamkorlikni yanada rivojlantirishning 
asosiy yoʻnalishlariga alohida toʻxtalib, bu 
umumiy barqaror kelajak sari muhim qadam 
ekanini taʼkidladi.

Oʻzbekiston rahbari transport aloqasi 
masalalariga alohida eʼtibor qaratdi va 

Transkaspiy xalqaro transport yoʻlagini 
rivojlantirish boʻyicha tashabbuslarni ilgari 
surdi. Jozibador tariflar va biznes uchun 
“Yagona oyna” tizimini joriy etish taklifi, 
shubhasiz, yuk tashish hajmini oshirish uchun 
qulay shart-sharoit yaratishga xizmat qiladi.

Ayniqsa, Oʻzbekistonda Temir yoʻl maʼmuri-
yatlari kengashi va Inson kapitalini rivojlantirish 
ilmiy-tadqiqot markazini tashkil etish tashab-
buslari innovatsiyalar va “bilimlar iqtisodiyoti”ni 
rivojlantirish istagidan dalolat beradi.

Nukusda iqlim oʻzgarishiga qarshi 
kurashda birgalikdagi saʼy-harakatlarni 
birlashtirishga qaratilgan Turkiy ekologiya 
kengashini tashkil etish taklifi muhim 
tashabbus boʻldi. Qayta tiklanuvchi energiya 
manbalarini rivojlantirish va ularning 
energiya majmuasidagi ulushini 2030-yilga 
borib, 40 foizga oshirishga alohida eʼtibor 
qaratilayotgani Oʻzbekistonning “yashil” 
kun tartibi va ekologik barqaror rivojlanishga 
intilishini koʻrsatadi.

Derya Soysal, 
Markaziy Osiyo boʻyicha tarixchi, 
ekspert (Belgiya): 

— Keyingi yillarda Turkiy davlatlar 
tashkiloti toʻlaqonli xalqaro tuzilma sifatida 
shakllandi. U mintaqalararo va global 
ahamiyatga ega tinchlik hamda hamkorlik 
minbari boʻlibgina qolmay, balki jahon 
iqtisodiy oʻsish markazlaridan biriga aylandi. 
Bu oʻzgarishlar, jumladan, Oʻzbekistonning 
ushbu tuzilmadagi siyosiy va iqtisodiy oʻrni 
tufayli amalga oshmoqda.

Turkiy davlatlar tashkilotiga aʼzo 
mamlakatlarning tovar ayirboshlash hajmi 30 
milliard dollarga yaqinlashayotgani quvonarli. 
Shu bilan birga, tomonlar ham  oʻzaro, ham 

TDT doirasida tovar ayirboshlashni oshirish 
boʻyicha ulkan maqsadlarni qoʻygan va 
bunga turkiy davlatlar oʻrtasidagi aloqani 
mustahkamlovchi transport loyihalarini ishlab 
chiqish yordam beradi.

Oʻzbekiston rahbarining tashabbuslari 
aʼzo davlatlarning TDTga aʼzo boʻlmagan 
mamlakatlar bilan siyosiy va iqtisodiy 
hamkorligini yanada chuqurlashtirish nuqtayi 
nazaridan oʻz vaqtida ilgari surildi deb 
oʻylayman.

Ushbu format, bir tomondan, turli 
mintaqalar oʻrtasidagi hamkorlikni 
mustahkamlasa, ikkinchi tomondan, turkiy 
dunyo doirasida barqaror taraqqiyotni 
taʼminlaydi.

— Mazkur tadbirda ishtirok etish, 
shubhasiz, Oʻzbekistonning Turkiy davlatlar 
tashkilotidagi muhim rolini bildiradi va 
mintaqalararo iqtisodiy integratsiya hamda 
oʻzaro hamkorlik masalalariga alohida eʼtibor 
qaratilayotganidan dalolat beradi.

Sammitda savdo-iqtisodiy hamkorlik, 
texnologik taraqqiyot, transport aloqasi va 
oziq-ovqat xavfsizligini taʼminlash boʻyicha 
ishtirokchi davlatlarning saʼy-harakatlarini 
birlashtirish masalalari koʻrib chiqildi.

Oʻzbekiston yetakchisi TDTga aʼzo 
davlatlar oʻrtasidagi savdo-iqtisodiy 
hamkorlikka katta ahamiyat berib, yangi 
strategiyani, jumladan, savdo toʻsiqlarini 
bartaraf etish, elektron tijoratni rivojlantirish 
va tovar ayirboshlash hajmini oshirishni 
targʻib qiladi.

Shusha shahrida boʻlib oʻtgan “Transport 
oʻzaro bogʻliqligi va iqlim oʻzgarishiga qarshi 

Xolid Akram Taymur, 
Pokistonning “Umumiy kelajak jamiyati” tadqiqot markazi ijrochi 
direktori: 

kurashish orqali barqaror kelajakni barpo 
etish” mavzusiga bagʻishlangan sammit 
turkiy xalqlar oʻrtasidagi barqaror rivojlanish 
va doʻstlik rishtalarini mustahkamlashda 
Oʻzbekiston yetakchiligini yana bir bor 
koʻrsatdi.

Taʼkidlash kerakki, 2019-2023-yillarda 
Oʻzbekiston Prezidenti tomonidan Tashkilot 
doirasidagi koʻp qirrali hamkorlikni yanada 
rivojlantirishga qaratilgan 50 dan ortiq aniq 
tashabbuslar ilgari surildi, ulardan 42 tasi 
muvaffaqiyatli amalga oshirilgan, qolganlari 
esa yakuniy bosqichda.

Oʻzbekistonning TDTga raisligi davrida 
100 dan ziyod tadbirlar oʻtkazildi va 
yakunda “2022-2026-yillarga moʻljallangan 
TDT  strategiyasi” qabul qilindi. Hujjat 
“Turkiy nigoh — 2040” konseptual 
dasturini amalga oshirish boʻyicha birinchi 
keng  qamrovli “yoʻl xaritasi”ni ifodalaydi. 

Prezident Shavkat Mirziyoyevning 
2022-yilda “Turkiy sivilizatsiyaning yangi 
davri: umumiy taraqqiyot va farovonlik 
sari” shiori ostida Samarqandda boʻlib 
oʻtgan sammitdagi nutqida Oʻzbekistonning 
istiqbolli yondashuvi, umumiy rivojlanish 
va oʻzaro bogʻliqlik tarafdori ekani 
taʼkidlangan edi.

O In Kyong, 
Janubiy Koreyadagi Yevroosiyo 
turkshunoslik instituti direktori, 
professor:

taʼkidladi. Ushbu yoʻnalishlar qatoriga 
transport infratuzilmasini mustahkamlash, 
iqtisodiyotni raqamlashtirish, logistika va 
transport yoʻlagi tashabbuslari kiradi. Bu esa 
iqtisodiy aloqalarni mustahkamlab, mintaqa 
barqarorligini oshiradi.

“Yashil energetika sari turkiy harakat” 
konsepsiyasini qabul qilish taklifi 

Oʻzbekistonning TDT makonida ekologik 
toza texnologiyalar va energetikani 
rivojlantirishga intilishidan dalolat beradi. 
Ushbu tashabbus barqaror rivojlanishga, 
uglevodorodlarga qaramlikni kamaytirishga 
xizmat qilishi shubhasiz.

Menimcha, bosh qarorgohi ekologik 
ofatdan eng koʻp jabr koʻrgan mintaqa 
— Orolboʻyidagi yirik shahar Nukusda 
joylashadigan Turkiy ekologiya kengashining 
tashkil etilishi rasmiy Toshkentning ekologiya 
va tabiiy resurslarni asrash borasidagi saʼy-
harakatlarini muvofiqlashtirishga intilishidan 
dalolat beradi. 

Tashkilot shafeligida kelasi yili aniq 
fanlar boʻyicha Yoshlar turkiy olimpiadasi 
va Butunjahon turkshunoslar kongressini 
Oʻzbekistonda oʻtkazish taklifi turkiy 
xalqlar oʻrtasida taʼlim, ilm-fan va 
madaniy almashinuvni rivojlantirish, TDT 
oʻrtasida muloqot va oʻzaro hamjihatlikni 
mustahkamlashga xizmat qiladi.

 “Dunyo” AA

Nukusda iqlim oʻzgarishiga qarshi kurashda birgalikdagi saʼy-harakatlarni 
birlashtirishga qaratilgan Turkiy ekologiya kengashini tashkil etish 
taklifi muhim tashabbus boʻldi. Qayta tiklanuvchi energiya manbalarini 
rivojlantirish va ularning energiya majmuasidagi ulushini 2030-yilga 
borib, 40 foizga oshirishga alohida eʼtibor qaratilayotgani Oʻzbekistonning 
“yashil” kun tartibi va ekologik barqaror rivojlanishga intilishini koʻrsatadi.

2019-2023-yillarda Oʻzbekiston Prezidenti tomonidan Tashkilot doirasidagi koʻp qirrali hamkorlikni 
yanada rivojlantirishga qaratilgan 50 dan ortiq aniq tashabbuslar ilgari surildi, ulardan 42 tasi 
muvaffaqiyatli amalga oshirilgan, qolganlari esa yakuniy bosqichda.

“

“

Davlatimiz rahbari turkiy dunyo bugungi 
kunda iqlim boʻyicha xalqaro hamkorlikda 
oʻzining baland ovoziga ega boʻlib 
borayotganini taʼkidladi.

Shu maʼnoda, joriy yilning noyabr oyida 
Bokuda oʻtkaziladigan Birlashgan Millatlar 
Tashkilotining Iqlim sammiti (COP — 29) 
TDT mamlakatlari uchun ulkan tarixiy voqea 
boʻlishiga ishonch bildirildi.

Muqobil energiya manbalarini 
rivojlantirish ahamiyati haqida soʻz yuritar 
ekan, davlatimiz rahbari Oʻzbekiston 
2030-yilgacha qayta tiklanuvchi energiya 
quvvatlarining energetika balansidagi 
ulushini 40 foizga yetkazishni maqsad 
qilganini maʼlum qildi.

Xususan, xorijiy sheriklar bilan 
birga yiliga 2 gigavatt quvvatdagi yangi 
shamol va quyosh elektr stansiyalari ishga 
tushirilmoqda.

— Qoʻshni Qirgʻizistonda gidroelek-
trostansiyalarini Qozogʻiston bilan birgalikda 
qurish ishlarini ham boshlayapmiz, — dedi 
Shavkat Mirziyoyev.

Bu boradagi hamkorlikni kengaytirish 
maqsadida “Yashil energetika sari turkiy 
harakat” konsepsiyasini qabul qilish taklif etildi.

Davlatimiz rahbari turkiy dunyo 
umumbashariy sivilizatsiya rivojiga mislsiz 
hissa qoʻshganini taʼkidladi.

— Nomlarini jahon ahli yaxshi biladigan 
ulugʻ alloma va ulamolarimiz ikkita buyuk 
Renessansga asos solishgan. Bu azal-azaldan 
xalqlarimiz hayotida inson kapitali naqadar 
yuqori boʻlganidan darak beradi, — dedi 
Shavkat Mirziyoyev.

Shu munosabat bilan zamonaviy “bilimlar 
iqtisodiyoti”ni qurish, kreativ iqtisodiyotni 
rivojlantirish uchun raqamli texnologiyalar, 

blokcheyn, bulutli, kvant hisoblash 
texnologiyalari, robototexnika, “toʻrtinchi sanoat” 
kadrlarini tayyorlash sohalarida hamkorlikni 
kuchaytirish zarurligi koʻrsatib oʻtildi.

Buning uchun Turkiy davlatlar 
tashkilotining Inson kapitalini rivojlantirish 
ilmiy-tadqiqot markazini tashkil etish 
tashabbusi ilgari surildi.

Shuningdek, Prezidentimiz tashkilot 
shafeligida aniq fanlar boʻyicha Yoshlar 
turkiy olimpiadasi va Butunjahon 
turkshunoslar kongressini kelgusi yili 
Oʻzbekistonda oʻtkazishni taklif etdi.

Davlatimiz rahbari yigʻilganlar  eʼtiborini 
Gʻazo sektorida murakkab vaziyat yuzaga kelib, 
qonli urush 40 mingga yaqin aholi, ayniqsa, 
ayollar va bolalar hayotiga zomin boʻlganiga 
qaratdi. Tomonlarni zoʻravonliklarni zudlik 
bilan toʻxtatishga, tinchlik jarayonlarini tezroq 
boshlashga chaqirdi.

Mustaqil va ozod Falastin davlatining 
tashkil etilishi Yaqin Sharqda strategik 
barqarorlik va tinchlikni taʼminlashning eng 
asosiy sharti ekani qayd etildi.

Mamlakatimiz yetakchisi koʻp millionli 
turkiy xalqlar istiqomat qilayotgan 
Afgʻonistondagi vaziyatga toʻxtalar ekan, 
ushbu masala boʻyicha tashkilot aʼzolarining 
umumiy va yakdil yondashuvlarini ishlab 
chiqish muhimligini alohida taʼkidladi.

— Oʻzbekiston afgʻon xalqiga zarur 
yordam koʻrsatishni bundan buyon ham 
davom ettiradi. Afgʻonistonning xorijdagi 
“muzlatilgan” moliyaviy aktivlarini 
qaytarish mamlakatdagi ijtimoiy vaziyatni 
yumshatishga xizmat qilishiga ishonamiz, — 
dedi Shavkat Mirziyoyev.

Sammit yakunida Qorabogʻ deklaratsiyasi 
hamda hamkorlikning ustuvor yoʻnalishlari 
boʻyicha qator kelishuvlar qabul qilindi.

Oʻzbekiston Respublikasi Prezidenti 

Shavkat Mirziyoyev shu kuni Turkiy 
davlatlar tashkilotining norasmiy sammiti 
doirasida Vengriya Bosh vaziri Viktor Orban 
bilan uchrashuv oʻtkazdi.

Oʻzbekiston — Vengriya koʻp qirrali 
munosabatlarining dolzarb masalalari koʻrib 
chiqildi.

Mamlakatlarimiz oʻrtasidagi strategik 
sheriklik va amaliy hamkorlik izchil 
rivojlanib borayotgani mamnuniyat bilan 
qayd etildi.

Barcha darajalarda faol muloqotlar davom 
etmoqda. May oyida Toshkent shahrida 
Hukumatlararo komissiya yigʻilishi va 
biznes-forumi samarali oʻtkazildi.

Keyingi yillarda tovar ayirboshlash hajmi 
qariyb ikki barobar oshdi, qoʻshma loyiha va 
korxonalar soni koʻpaymoqda, 30-iyundan 
Toshkent va Budapesht oʻrtasida toʻgʻridan-
toʻgʻri aviaqatnovlar tiklandi.

Sanoat, farmatsevtika, qishloq xoʻjaligi, 
logistika, qurilish va boshqa yoʻnalishlarda 
kooperatsiya loyihalarini amalga oshirishni 
jadallashtirishga alohida  eʼtibor qaratildi.

Investitsiya loyihalarining yangi 
portfelini tayyorlash va joriy yil yakuniga 
qadar Qoʻqon shahrida Hududlar forumini 
oʻtkazish muhimligi taʼkidlandi.

Taʼlim, madaniyat va sport sohalaridagi 
hamkorlik faollashdi. Ikki mamlakat 
xalqlarini yaqinlashtirishga qaratilgan 
madaniy tadbirlarni oʻtkazish zarurligi 
taʼkidlandi.

Turkiy davlatlar tashkiloti va Yevropa 
Ittifoqi doirasidagi hamkorlikning dolzarb 
masalalari yuzasidan ham fikr almashildi.

Shu bilan Oʻzbekiston Respublikasi 
Prezidenti Shavkat Mirziyoyevning 
Ozarbayjon Respublikasiga amaliy tashrifi 
yakunlandi.

OʻzA

TURKIY DAVLATLAR TASHKILOTI DOIRASIDA 
O‘ZARO MANFAATLI VA 

KENG QAMROVLI HAMKORLIK YO‘LGA 
QO‘YILGANI ALOHIDA TA’KIDLANDI

Boshlanishi 1-betda



Davlatimiz rahbarining har yili tadbirkorlar bilan anʼanaviy oʻtkazilayotgan ochiq muloqoti 
dunyo tajribasida deyarli oʻxshashi yoʻq mexanizmdir. Gap shundaki, Prezidentimizning biznes 

vakillari bilan uchrashuvi shunchaki muloqotga asoslanmaydi, balki sohadagi muammolar 
oʻrtaga tashlanib, aniq yechimlar beriladi.

Tadbirkorlar bilan ochiq muloqot oldidan

Shu kunlarda qaysi ishbilarmon bilan 
suhbatlashmang, 20-avgust — Tadbirkorlar 
kuni hamda yilning eng kutilgan voqeasi — 
Prezidentimizning tadbirkorlar bilan ochiq 
muloqoti haqida gapiradi. Haqiqatan, biznes 
doira vakillari bu uchrashuvni har yildagi 
kabi katta qiziqish bilan kutmoqda. Nafaqat 
kutyapti, balki taklif va tashabbus 
bildirishda faollik koʻrsatmoqda. 
Maqsad sohadagi muammolarni 
oʻrtaga tashlab, birgalikda hal etishga 
erishish, tadbirkorlar manfaatdorligini 
taʼminlashdan iborat.

Ochiq muloqot bu yil ilk bor 
Qoraqalpogʻistonda oʻtkazilishi eʼlon qilingan. 
Shuning oʻziyoq tadbirning avvalgi yillardan 
farqli bir jihatidir. Ushbu manzilda jam boʻladigan 
tadbirkorlar Prezidentimiz bilan bu galgi 
uchrashuvda ham taklif va muammolarni oʻrtaga 
tashlab, yurtimizdagi barcha ishbilarmonlar uchun 
manfaatli tashabbuslar qabul qilinishiga erishishi 
kutilmoqda.

TEZ VA OSON

Ochiq muloqotning Toshkent shahridan 
tashqari birinchi boʻlib Qoraqalpogʻistonda 
oʻtkazilayotgani bejiz emas. Keyingi yillarda bu 
hudud biznes uchun jozibador manzilga aylanib, 
kichik biznes va xususiy tadbirkorlik jadal 
rivojlanmoqda. Ayniqsa, sayyohlar qiziqishi ortib 
borayotgani turizm yoʻnalishida tadbirkorlikning 
oʻsishiga xizmat qilyapti.

Qoraqalpogʻiston 2 million kishidan ortiq 
aholiga ega kattagina hudud. 17 ta shahar va 
tumanda 452 mahalla mavjud boʻlib, odamlar 
turli sohalardan daromad topadi. Aholi bandligini 
taʼminlash va tadbirkorlikni rivojlantirishga 
qaratilgan harakatlar toʻgʻridan toʻgʻri 
mahallalarda amalga oshirilmoqda. Hududda 
biznes muhitini qaror toptirishga katta eʼtibor 
qaratilyapti. Davlatimiz rahbarining joriy yil 

Endi ishbilarmonlik muayyan doira 
vakillari emas, balki oddiy aholi oʻrtasida ham 
ommalashayotgan katta tarmoqqa aylandi. 
Mamlakatimizda yaratilgan biznes muhiti 
barchaga teng imkoniyat bermoqda. Qulay 
tadbirkorlik muhiti shakllanib, Oʻzbekiston 
ishbilarmonlar yurtiga aylanib borayotgani 
amaliy natijalarda ham aks etyapti.

Ayniqsa, davlatimiz rahbarining har yili 
tadbirkorlar bilan anʼanaviy oʻtkazilayotgan 
ochiq muloqoti dunyo tajribasida deyarli 
oʻxshashi yoʻq mexanizmdir. Gap shundaki, 
Prezidentimizning biznes vakillari bilan 
uchrashuvi shunchaki muloqotga asoslanmaydi, 
balki sohadagi muammolar oʻrtaga tashlanib, 
aniq yechimlar beriladi.

Masalan, 2021-yilda boʻlib oʻtgan ilk ochiq 
muloqot natijalari boʻyicha 57 ta, 2022-yilda 
55 ta, oʻtgan yili esa 56 ta tashabbus ilgari 
surilib, muammolar ijobiy yechim topdi. Qabul 
qilinayotgan farmon va qarorlar biznes egalari 
faoliyatiga yengillik berib, ish rivojiga sezilarli 
taʼsir koʻrsatmoqda.

Muhimi, bugun tadbirkor davlat himoyasida 
va faoliyatiga hech kim aralashmaydi, toʻsiq 
qoʻya olmaydi. Buning uchun huquqiy asoslar 
ham yaratilyapti. Barqaror iqtisodiy oʻsish 
va rivojlanishga intilayotgan Oʻzbekiston 
tadbirkorlar huquqlarini himoya qilish borasida 
salmoqli qadamlar qoʻymoqda. Jumladan, 
keyingi yillarda mamlakatda biznesni har 
tomonlama qoʻllab-quvvatlashga qaratilgan 3 
mingdan ortiq normativ-huquqiy hujjat qabul 
qilindi.

Bu yoʻnalishdagi ulkan islohotlarga qadam 
2017-yildan boshlangani koʻpchilikning 
yodida. Boisi, oʻshanda davlatning tadbirkorlik 
ustidan nazorat funksiyalarini kamaytirib, 
biznes yuritishni erkinlashtirish borasidagi 
saʼy-harakatlariga ayrimlar ishonmagandi. 
Tadbirkorlar faoliyatiga gʻov boʻlib kelgan 
barcha toʻsiqlar qisqa muddatda bosqichma-
bosqich bartaraf etildi. Ishbilarmonlarga 
qoʻllanadigan jazo choralarini liberallashtirish, 
ular faoliyatiga asossiz aralashuvlarni yoʻqotish, 
xorijiy davlatlar bilan yaqin diplomatik 
aloqalarni mustahkamlash, eksport-import 
jarayonini soddalashtirish — bularning barchasi 
biznes muhitini yaxshilash va tadbirkorlikni 
rivojlantirish, sohani faol kengaytirish uchun 
katta ragʻbat berdi.

Tadbirkorlik subyektlari faoliyatini 
rejadan tashqari tekshirishning barcha turi, 
jumladan, jinoyat ishlari boʻyicha qarshi 
tekshiruvlar bekor qilindi. Tadbirkorlar 
faoliyatidagi tekshiruvlarga moratoriy 
qoʻyish mexanizmi joriy etildi va u 
hozir ham faol qoʻllanmoqda.

Natijada oddiy odamlar orasida 
kichik va oʻrta biznes vakillari koʻpaydi. 
Ishbilarmonlikka qiziqish va ishonch 
ortdi. Endi tadbirkorlikka qoʻrquv bilan 
emas, balki katta maqsad va loyihalar 
bilan kirib kelinyapti.

Soha vakillarini qoʻllab-quvvatlab, har 
tomonlama koʻmak beradigan tashkilotlar 
faoliyati yoʻlga qoʻyildi. 2017-yilda davlatimiz 
rahbari tashabbusi bilan tashkil etilgan Biznes 
ombudsman shulardan biri. Prezidentga 
hisobdor boʻlgan ushbu organ mamlakatda 
ishbilarmonlik muhitini yaxshilash, shuningdek, 
tadbirkorlikni rivojlantirishdagi turli toʻsiqlarni 
bartaraf etish boʻyicha takliflar kiritadi. 
Bu takliflar bevosita biznes vakillarining 
murojaati, koʻtarayotgan muammolari asosida 
tayyorlanadi va taqdim etiladi.

OCHIQ MULOQOT — 
MUAMMOLARNI HAL ETISH 

KALITI

Faoliyatida muayyan qiyinchilik yoki 
toʻsiqqa duch kelganda har bir tadbirkor uchun 
muammolari tinglanishi juda muhim. Ayniqsa, 
masala davlat organlari aralashuvini talab qilsa, 
dolzarblik yanada ortadi. Tabiiyki, davlatning 

ISHONCH, RAG‘BAT, 
HUQUQIY KAFOLAT

ISHBILARMONLARIMIZNI 
ILHOMLANTIRAYOTGAN KUCH

Iqtisodiyotni muvaffaqiyatli rivojlantirish yoʻlini tanlagan mamlakatlar 
xususiy sektorni tartibga solishda davlatning rolini kamaytirish, bozor 
mexanizmlari samarali ishlashi uchun sharoit yaratish va erkin raqobatni 
taʼminlashga intiladi. Oʻzbekiston ana shunday davlatlardan. Bu 
mamlakatimizning keyingi yetti yilda bozor iqtisodiyotiga oʻtish, qulay 
biznes muhiti yaratish, aholi orasida tadbirkorlikni rivojlantirish hamda 
investitsiyalar jalb etishdagi faolligida yaqqol koʻrinyapti.

iqtisodiy rivojlanishi sharoitida biznes uchun 
qiyinchilik tugʻdiradigan muammolar uchrab 
turadi. Ularning baʼzisi yuqori hokimiyat 
organlarining tezkor aralashuvini talab qiladi.

Tadbirkorlar bilan har yili avgustda oʻtkazib 
kelinayotgan ochiq muloqot aynan shunday 
vaziyatlarda yechim boʻlib xizmat qilmoqda. 
Ishbilarmonlar bevosita davlatimiz rahbari bilan 
muloqot qilib, muammo va takliflarini bildiryapti, 
zarur yechim olyapti. Ochiq muloqot doirasida 
hududlar boʻyicha uchrashuvlar oʻtkazish orqali 
tadbirkorlarga soʻz aytish imkoniyati beriladi. 
Eng dolzarb va asosli takliflar tahlilidan soʻng 
tegishli qaror qabul qilish uchun davlatimiz 
rahbariga yetkaziladi. Bundan tashqari, ochiq 
muloqot kunida ham yuzlab tadbirkorlarning 
taklif va murojaati tinglanadi.

Oʻtgan uch yilda ochiq muloqot chogʻida 
tadbirkorlardan 33 mingdan ortiq murojaat 
va taklif kelib tushdi. Jarayon yakunida 
tadbirkorlikni rivojlantirishdagi toʻsiqlarni 
bartaraf etish, shuningdek, sohani yanada 
takomillashtirishga qaratilgan 150 dan ortiq 
tashabbus ilgari surildi. Masalan, 2021-yildagi 
tashabbuslarning aksariyati pandemiya 
oqibatlarini yumshatish, soliq va bojxona 
imtiyozlari muddatini uzaytirish hamda soliq va 
majburiy toʻlovlarni kechiktirishga qaratilgan 
edi.

2022-yildagi muloqot esa turli yoʻnalishda 
biznes vakillarini qoʻllab-quvvatlashga oid 
tashabbuslar bilan ajralib turdi. Jumladan, QQS 
foizini 12 foizga tushirish, QQSni qaytarish 
muddatini 7 kungacha qisqartirish, 4 foizdan 25 
foizgacha boʻlgan aylanmadan olinadigan soliq 
oʻrniga 4 foiz miqdorida yagona soliq stavkasi 
joriy etish kabi soliq islohotlari amalga oshirildi.

Bundan tashqari, yer uchastkalari yoki 
mol-mulkni ajratish toʻgʻrisidagi qarorni 
faqat sud tartibida bekor qilish amaliyoti joriy 
etilgani tadbirkorlar huquqlarini taʼminlash 
mexanizmlarini kengaytirdi.

Ochiq muloqot koʻlami ham, qamrovi 
ham yildan yilga kengayib boryapti. Har 
yilgi uchrashuv katta islohotlar boshlanishi 

bilan ajralib turibdi. Xususan, oʻtgan yilgi 
ochiq muloqot yakuni boʻyicha Oʻzbekiston 
Respublikasi Prezidenti huzuridagi 
Tadbirkorlikni qoʻllab-quvvatlash boʻyicha 
jamoatchilik kengashi tashkil etildi. Kengash 
yigʻilishlari har oyda oʻtkazilib, ularda bugunga 
qadar 48 ta normativ-huquqiy hujjat loyihasi 
muhokama qilindi.

Ushbu muloqotning oʻziga xos jihatlaridan 
yana biri shuki, tadbirkorlikni moliyalashtirish 
mexanizmlari tubdan qayta koʻrib chiqildi. 
“Biznesni rivojlantirish banki”, “Tadbirkorlikni 
rivojlantirish kompaniyasi” aksiyadorlik 
jamiyatlari tashkil etildi. Qolaversa, koʻplab 
tadbirkorlar huquqlarini himoya qilishga 
qaratilgan soliq islohotlari oʻtkazildi. Ochiq 

muloqotda belgilangan vazifalar va ularning 
natijadorligi doirasida 23 ta normativ-huquqiy 
hujjat qabul qilindi.

Bu yildan yurtimizda Tadbirkorlik 
subyektlarining barqarorlik reytingi joriy etilishi 
ham sohadagi katta qadamlardan biri boʻldi. 
Reyting tizimi tadbirkorlarni oʻz faoliyatini 
yaxshilash va yuqori reytingga erishish uchun 
intilishga undamoqda. Reytingda yuqorilayotgan 
tadbirkor esa bir necha mezonda yanada 
yaxshi koʻrsatkichlarga erishganini anglatadi. 
Mamlakatimizda bunday ishbilarmonlar, 
korxonalar koʻpayishi iqtisodiy oʻsishga xizmat 
qiladi.

TADBIRKORLAR 
KUTAYOTGAN KUN

Oʻzbekiston 2027-yilga borib, xususiy 
sektorning YIMdagi ulushini 80 va eksportdagi 
ulushini 60 foizga yetkazish kabi ulkan 
maqsadlarni oʻz oldiga qoʻygan. Buning uchun 
tashlanayotgan qadamlar ham shunga monand.

Biznesni yanada qoʻllab-quvvatlashga 
qaratilgan tezkor saʼy-harakatlar “Oʻzbekiston 
— 2030” strategiyasida ham mustahkamlangan. 
Mahalliy xomashyo bazasidan samarali 
foydalanish va ilgʻor texnologiyalarga 
asoslangan sanoatni rivojlantirish, monopoliya 

sohalarini bosqichma-bosqich bozor 
tamoyillariga oʻtkazish, iqtisodiyotda 
xususiy sektor ulushini oshirish, 

tadbirkorlarning erkin faoliyati uchun eng 
qulay shart-sharoit yaratish dolzarb masala 

boʻlib  qolmoqda.
Bundan tashqari, yaqin kelajakda rasmiy 

sektor noqonuniy faoliyatga nisbatan afzal va 
foydaliroq boʻlishi uchun soliq tizimini toʻliq 
raqamlashtirish va soddalashtirish, shuningdek, 
barcha tadbirkorlar uchun teng imkoniyat 
yaratish rejalashtirilmoqda. Buning uchun aholi 
va tadbirkorlarga qulay boʻlgan soddalashtirilgan 
va ixcham qonunchilik tizimi yaratiladi.

Ahamiyatlisi, sohadagi barcha oʻzgarish va 
yangilanishlarda bugun biznes vakillarining 
oʻzi bevosita ishtirok etyapti. Joriy yil 
Prezidentimizning tadbirkorlar bilan ilk bor 
Qoraqalpogʻistonda boʻlib oʻtadigan navbatdagi 
ochiq muloqotiga tayyorgarlik jarayonida ham 
bunga guvoh boʻlishimiz mumkin. Ishbilarmon 
doira vakillari ushbu kunni intizorlik bilan 
kutar ekan, oʻz taklif va tashabbuslarini 
faol bildirmoqda. Ularning yechimi va 
belgilanadigan vazifalar, biznesni qoʻllab-
quvvatlash boʻyicha eʼlon qilinadigan yangi 
tashabbuslar soha rivojida navbatdagi muhim 
qadamlardan boʻlishi kutilmoqda.

9-fevraldagi “Qoraqalpogʻiston Respublikasini 
kompleks ijtimoiy-iqtisodiy rivojlantirish va aholi 
bandligini taʼminlashning qoʻshimcha chora-
tadbirlari toʻgʻrisida”gi qarorida ham ushbu 
jihatlar aks etgan.

Bu borada yangicha yondashuvlar 
joriy etilgani alohida ahamiyatga ega. Gap 
“Oʻzsanoatqurilishbank” aksiyadorlik tijorat 
bankining Qoraqalpogʻiston Respublikasini 
kompleks ijtimoiy-iqtisodiy rivojlantirishda 
masʼul muassasa etib belgilangani haqida 
bormoqda. Mazkur hamkorlikning asosiy maqsadi 
hududdagi tadbirkorlarni qoʻllab-quvvatlash, 
zarur barcha moliyaviy koʻmakni berish 
hamda bank xizmatlari koʻrsatishda tezkorlik 
va zamonaviylikni oshirib, ishbilarmonlarga 
qulayliklar yaratishga qaratilgan. Bu borada 
bank tomonidan koʻplab loyihalar amalga oshirib 
kelinmoqda. Xususan, hududda investitsiya 
imkoniyatini oshirish, tadbirkorlik faoliyatini 
rivojlantirish va yuqori qoʻshilgan qiymatga ega 
raqobatbardosh mahsulotlar ishlab chiqarishni 
ragʻbatlantirishga qaratilgan amaliy ishlar faol 
davom ettirilyapti.

— Qoraqalpogʻistondagi 452 ta mahalla 
bankka biriktirilgan boʻlib, joriy yilda ularda 
yashayotgan 120,7 ming odamning bandligini 

taʼminlash hamda 86,6 ming kishini biznesga 
jalb qilish boʻyicha har bir yoʻnalish, soha, 
tuman (shahar) va mahallada oyma-oy reja ishlab 
chiqilgan, — deydi “Oʻzsanoatqurilishbank” 
ATBning Qoraqalpogʻiston Respublikasi 
hududiy boshqarmasi boshligʻi oʻrinbosari 
 Minajatdin Uzakbayev. — Ushbu jarayonda 
investitsiyaviy loyihalardan tortib, xizmat 
koʻrsatish, qishloq xoʻjaligi, tadbirkorlik kabi 
barcha yoʻnalishlargacha qamrab olingan. Bu 
aholining qiziqishi, imkoniyatlaridan kelib 
chiqib belgilanadi. Jumladan, biriktirilgan 
mahallalarda tadbirkorlik qilish istagidagi ishsiz 
aholi bandligini taʼminlash, tomorqadan samarali 
foydalanish, bozorbop mahsulotlar yetishtirish 
va sotish boʻyicha tizimli ishlashni yoʻlga 
qoʻyyapmiz. Kuzatuvlarimiz natijasida koʻpgina 
odamlarning oʻz tomorqasidan foydalanishga 
qiziqishi borligi, ammo mablagʻ yoʻqligi sabab 
imkon topa olmayotganiga guvoh boʻldik. Shu 
bois, bank tomonidan bu yoʻnalishda yangi kredit 
mahsulotlari ishlab chiqildi.

“Oʻzsanoatqurilishbank” oldiga qoʻyilgan 
vazifalardan biri aholini tadbirkorlikka 
ragʻbatlantirish, buning uchun qulay moliyaviy 
manbalarni yaratishdan iborat edi. Shu maqsadda 
bank tomonidan ishbilarmonlarni moliyaviy 
qoʻllab-quvvatlash hisobidan yangi ish oʻrinlari 
yaratishni taʼminlashga qaratilgan 30 dan 
ortiq jozibador bank mahsuloti ishlab chiqilib, 
amaliyotga tatbiq etildi. “Biznesga birinchi 
qadam”, “Biznesga birinchi qadam — 2”, 
“Tadbirkorga koʻmak”, “Yashil” ish oʻrinlari”, 
“Mikro”, “Imkoniyat”, “20 ming tadbirkor — 500 
ming malakali mutaxassis”, “Mahalla tadbirkori” 
kabi amaliyotlar shular jumlasidan.

Ayni paytda Qoraqalpogʻistondagi yuz 
mingdan ziyod jismoniy va 2,5 mingdan 
ortiq yuridik shaxs ushbu bank xizmatlaridan 
foydalanmoqda. Aholi, xususan, tadbirkorlarga 
qulaylik yaratish maqsadida zamonaviy, tezkor, 
ilgʻor texnologiyalarga asoslangan xizmatlar soni 
ortib boryapti. Bu yil iyunidan Qoraqalpogʻiston 
Respublikasi tarmoqlarida ishga tushirilgan 
anderrayting xizmati shulardan biri.

Mutaxassislarning tushuntirishicha, mazkur 
xizmat kredit ajratish jarayoni shaffofligini 

taʼminlaydigan, kredit boʻyicha masʼul shaxslar 
tomonidan xolis, shaxsiy manfaatlar ishtirokisiz 
qaror qabul qilishga asoslangan tizimdir. 
Ajratilayotgan kreditlarni rasmiylashtirish va 
soʻndirilishigacha boʻlgan barcha jarayonni 
nazoratda ushlab turish kreditlarni boshqarish 
xizmati zimmasiga yuklatilgan. Ushbu ikki 
tuzilma bank kredit portfeli sifatini saqlash hamda 
muammoli kreditlar ulushini kamaytirishda 
taʼsirchan mexanizm ekani aytilmoqda.

Asosiysi, joriy etilgan kreditlashning yangi 
mexanizmi tizimda korrupsiyaga qarshi murosasiz 
munosabatni shakllantirishga xizmat qilyapti. 
Yaʼni yuridik va jismoniy shaxslarga ajratiladigan 
kredit hujjatlari ortiqcha byurokratik toʻsiqlarsiz, 
shaffoflik tamoyili asosida qisqa muddatda koʻrib 
chiqilmoqda. Natijada jismoniy shaxslarning 
kredit hujjatlarini oʻrganish 1 soatdan 15 daqiqaga, 
yuridik shaxslarnikini koʻrish esa 1 kundan 2 
soatga qadar qisqartirishga erishilgan.

MASOFA YAQIN BOʻLDI

Tadbirkor moliyaviy amaliyotlarining 
koʻpini bank xizmatlari orqali amalga oshiradi. 
Avvallari bu jarayon qanchalik qiyin boʻlgani, 
bankka borgan odamning bir necha kunlab ishi 
bitmaganini koʻpchilik yaxshi eslaydi. Hozir 
aksariyat xizmatlar elektron, inson omilisiz 
qisqa muddatlarda bajarilyapti. Bu har daqiqasi 
qimmatli tadbirkor uchun katta qulayliklardan.

Davlatimiz rahbarining oʻtgan yili tadbirkorlar 
bilan ochiq muloqotida ham bank-moliya 
masalalari koʻtarilgan edi. Umuman, bu doimiy 
takomillashtirib, qulayliklarni oshirib borishni 
taqozo etadigan tizim. Raqobat muhitida tijorat 
banklari ham shunga intilyapti. Mijozlarga 
qulaylik yaratish maqsadida moliyaviy xizmatlar 
koʻlamini kengaytirishga urinmoqda.

Oʻtgan hafta “Oʻzsanoatqurilishbank” 
ATBning Qoraqalpogʻiston Respublikasi 
Qonlikoʻl tumanida ishga tushirilgan yangi 
bank xizmatlari markazi ham tadbirkorlar uchun 
qoʻshimcha qulaylik boʻldi. Hudud ahli shu kunga 
qadar bank xizmatlaridan foydalanish uchun 
30 kilometr uzoqlikda joylashgan “Qoʻngʻirot” 
BXMga borishga majbur edi. Endi tumanning 
oʻzida ochilgan yangi bank xizmatlari markazi 
odamlar, ayniqsa, biznes egalarining vaqti va 
naqdini tejaydi.

— Soham yuzasidan bank xizmatlariga koʻp 
ishim tushadi, — deydi “Tazabay-Toʻlgʻanay” 
nodavlat taʼlim muassasasi rahbari Zina 
Yusupniyazova. — Hozir banklarda xizmat 
koʻrsatish sifati yuqori, tezkorlik, shaffoflik 
borligi bizni qoniqtiradi. Ammo yozning chillasi, 
qishning qirovli kunlari Qoʻngʻirotga qatnash bir 
oz malol kelardi. Tumanimizda bank tarmogʻi 
ochilgani yaxshi boʻldi. Bu biz, tadbirkorlarga har 
tomonlama yengillik yaratadi.

Maʼlumotlarga koʻra, Qonlikoʻl tumanida 
54 mingga yaqin kishi istiqomat qiladi. Ayni 

paytda 880 dan ortiq tadbirkorlik subyekti faoliyat 
yuritmoqda. Qolaversa, tumandagi 88 ta budjet 
tashkilotida 4 mingdan ziyod xodim mehnat 
qiladi. Bu mazkur hududda bank xizmatlariga 
talab borligi hamda mijozlar sonini oshirish 
imkoniyati yuqori ekanidan dalolat.

— Talab bor joyda taklif ham boʻladi. 
Qoraqalpogʻistondagi jadal rivojlanish, 
tadbirkorlar sonining ortishi, aholi bandligi 
oshib  borayotgani bank xizmatlariga talabni 
oshirmoqda, — deydi Minajatdin Uzakbayev. 
— Bugun Qoraqalpogʻistonda birgina 
“Oʻzsanoatqurilishbank” ATBning 1 ta bank 
xizmatlari ofisi, 6 ta bank xizmatlari markazi, 10 
ta 24/7 rejimida ishlovchi shoxobchasi hamda yirik 
korxonalar negizida ochilgan 3 ta chakana amaliyot 
kassasi aholiga doimiy xizmat koʻrsatib kelayotir. 
Qonlikoʻlda ochilgan yangi bank xizmatlari 
markazida ham mijozlarga onlayn xizmat 
boʻyicha konsalting hamda kredit va omonatlarni 
rasmiylashtirish, hisobraqam ochish, valyuta 
ayirboshlash, xalqaro pul oʻtkazmalari kabi bir 
qancha xizmatlar koʻrsatila boshladi. Ayni paytda 
24/7 rejimida ishlovchi bank uskunalari toʻliq ish 
holatiga keltirilgan. Markazda 5 malakali xodim 
faoliyat yuritadi.

Nafaqat bank tizimi, balki barcha sohalarda 
ishbilarmonlarga qulaylik yaratilib, har 
tomonlama qoʻllab-quvvatlanayotgani bejiz emas. 
Boisi, yurtimiz tadbirkorlari ham shunga javoban 
mehnat qilyapti. Oʻz ustida ishlab, rivojlanyapti. 
Odamlarni ishli qilib, xalq farovonligini 
taʼminlashga munosib hissa qoʻshmoqda. 
Ularni hech ikkilanmay, ona zaminimizning har 
jabhadagi imkoniyatlarini ochayotgan, yurtimiz 
nomini dunyoga tanitayotgan katta kuch deb ayta 
olamiz.

Iroda TOSHMATOVA,
“Yangi Oʻzbekiston” muxbiri

Tadbirkori koʻp hududlar 
rivojlanib, sohalarda oʻsish, 
aholi daromadi oshishi, ishsizlar 
bandligi taʼminlanayotgani yaqqol 
koʻzga tashlanmoqda. Eng chekka 
joylardagi oʻqimagan, biror kasb-
korga ega boʻlmaganlar ham yangi 
ochilayotgan korxona, sexlarda 
mehnat qilib, roʻzgʻor tebratyapti. 
Keyinchalik ishni puxta egallab, 
tadbirkorlikka qoʻl urayotganlar 
ham koʻp. Yurtimizda ishbilarmonlik 
qanchalik faol qoʻllab-
quvvatlanayotgan boʻlsa, odamlar 
bundan shuncha unumli foydalanib, 
oʻzi va atrofidagilarning turmush 
farovonligini oshirish, mamlakatni 
iqtisodiy taraqqiy ettirishga hissa 
qoʻshmoqda.

“

”

Bu yildan yurtimizda 
Tadbirkorlik 

subyektlarining barqarorlik 
reytingi joriy etilishi ham sohadagi 

katta qadamlardan biri boʻldi. 
Reyting tizimi tadbirkorlarni oʻz 

faoliyatini yaxshilash va 
yuqori reytingga erishish 

uchun intilishga
 undamoqda.

“

”

Qoraqalpogʻiston 
2 million kishidan ortiq 

aholiga ega kattagina hudud. 
17 ta shahar va tumanda 

452 mahalla mavjud boʻlib, odamlar 
turli sohalardan daromad topadi. 

Aholi bandligini taʼminlash va 
tadbirkorlikni rivojlantirishga 

qaratilgan harakatlar toʻgʻridan 
toʻgʻri mahallalarda amalga 

oshirilmoqda.

QO‘SHIMCHA 
IMKONIYAT VA XIZMATLAR

QORAQALPOGʻISTONLIK BIZNES 
EGALARIGA QULAYLIK YARATYAPTI

Dilmurod QOSIMOV,
Oʻzbekiston Respublikasi Prezidenti 

huzuridagi Tadbirkorlik subyektlarining 
huquqlari va qonuniy manfaatlarini 

himoya qilish boʻyicha vakil

Advokatlik faoliyatining yuksak standartlarini taʼminlash boʻyicha hududiy boshqarmalar 
huzurida etika komissiyasi ishlamoqda. Fuqarolarga namunali yuridik xizmat koʻrsatib 

kelayotgan xodimlarni ragʻbatlantirish maqsadida joriy yildan boshlab “Advokatura sohasiga 
qoʻshgan hissasi uchun” koʻkrak nishoni taʼsis etildi.

Hayotda hech kim jabrlanish yoki ayblanishni 
istamaydi. Ammo kutilmagan voqealar tufayli 
odam mushkul vaziyatga tushib qoladi, moddiy 
yoki maʼnaviy zarar koʻradi. Najot istab, uni 
undirish va qoplash chorasini izlaydi. Bu 
boʻyicha qoʻzgʻatilgan jinoyat ishi — surishtiruv, 
savol-javob, guvohlar koʻrsatmasi oylar oʻtib 
yillarga ulanadi. Sud hukmi oʻqiladi. Baʼzan 
huquq-tartibot organlari xodimlari amaldagi 
qonunchilikka tayangan holda ayblanuvchiga 
yengillik yaratsa, gohida vaziyat yana ham 
chigallashadi, sarson-sargardonlik boshlanadi. 
Qonun nomidan ish koʻradigan, gardaniga 
himoyachi degan sharafli vazifa yuklatilgan 
advokatning jamiyat ijtimoiy-siyosiy hayotidagi 
roli ana shu jihati bilan oʻlchanadi va qadrlanadi.

Keyingi yillarda bu institut nufuzini koʻtarish, 
toʻlaqonli oʻz-oʻzini boshqarish tizimiga 
oʻtkazish, Advokatlar palatasi boshqaruv 
organlarining ular hamjamiyati oldidagi 
hisobdorligini kuchaytirish, tizimga yosh 
kadrlarni jalb qilish davlat miqyosidagi masalaga 
aylanib bormoqda. 

Inson haq-huquqlari, manfaatlarini himoya 
qilishda advokatura instituti boshqa tizimlarga 
nisbatan ustun hisoblanadi. Taraqqiyot 
strategiyasida advokatura institutining inson 
huquqlari, erkinliklari va qonuniy manfaatlarini 
himoya qilishdagi salohiyatini tubdan oshirish, 
aholi va tadbirkorlik subyektlarining malakali 
huquqiy xizmatlarga talabini toʻliq qondirish 
masalasiga urgʻu qaratilgani ana shuning yaqqol 
ifodasi boʻldi.

Muhim hujjatlardan yana biri 
Prezidentimizning 2018-yil 12-maydagi 
“Advokatura instituti samaradorligini tubdan 
oshirish va advokatlarning mustaqilligini 
kengaytirish chora-tadbirlari toʻgʻrisida”gi 
farmoni boʻlib, tub islohotlarda yangi bosqichni 
boshlab berdi. Farmon asosida advokatura 
institutiga oid qator qoidalar amaliyotga joriy 
etildi. Jumladan, advokatlar sud binosiga 
kompyuter, mobil va boshqa aloqa vositalarini 
moneliksiz olib kirishi va foydalanishi mumkin 
boʻldi. Advokatning malakali yuridik yordam 
koʻrsatish uchun zarur boʻlgan maʼlumotnoma, 
tavsifnoma yoki uning nusxasini davlat va boshqa 
organlar, korxona, muassasa, tashkilotlardan olish 
uchun soʻrovnomasiga oʻn besh kun muddatda 
javob berilishi shart. U oʻz faoliyatini mulk huquqi 
yoki amaldagi qonunchilik asosida oʻziga tegishli 
turar joyda amalga oshirishi belgilandi. Advokat 
talabiga koʻra maʼlumotni oʻz vaqtida taqdim 
etmagan, yolgʻon yoki notoʻgʻri faktni taqdim 
etgan mansabdor shaxs uning sudga toʻgʻridan 
toʻgʻri murojaati boʻyicha belgilangan tartibda 
maʼmuriy javobgarlikka tortiladi.

Hatto mustaqillikka erishganimizdan 
keyin ham advokaturaga past munosabatda 
boʻlingan. Huquqni muhofaza qiluvchi organlar 
u bilan deyarli hisoblashmas, taqdim etilgan 
ish uchun ahamiyatli dalil yoki maʼlumotni 
inobatga olmasdi. Bu advokat obroʻsiga, soha 
jozibadorligiga taʼsir koʻrsatmay qolmasdi. 
Mavjud muammolarga davlat miqyosida eʼtibor 
qaratilayotgani tufayli advokatura instituti yangi 
bosqichga chiqmoqda.

Mamlakatimizda advokat taqchilligi 
kuzatilayotgani bois, 2030-yilgacha ular sonini 
ikki ming kishiga koʻpaytirishdek ustuvor vazifa 
ijrosiga kirishilgan. Sohada kechayotgan tub 
islohotlar natijasida yoshlar bu tizimga koʻproq 
kirib kela boshladi. Birgina 2023-yilda 900 nafar 
yosh advokatlar safiga qoʻshildi. Elektron hujjat 
almashinuvi koʻplab ovoragarchiliklarga nuqta 
qoʻymoqda. “E-advokat” tizimi ichki ishlar, 
prokuratura, adliya va boshqa organlar bilan 
integratsiyalashtirilmoqda. Bu qogʻozbozlik, navbat 
kutish, poraxoʻrlik kabi holatlar oldini olishga zamin 
yaratyapti. Oʻzbekiston Advokatlar palatasi sohani 
yangilash, takomillashtirish, muvofiqlashtirib borish 
jarayoniga bosh-qosh boʻlayotir.

Palata tomonidan ishlab chiqilgan ish hujjatlari 
— yoʻriqnoma, nizom, uslubiy qoʻllanma har bir 
advokatga daxldor hisoblanadi. Palata rahbarlari, 
masʼul xodimlari ishtirokida barcha viloyatlarda 
oʻquv mashgʻulotlari oʻtkazilib, advokatlar 
bilim va tajribasi oshirilyapti. Shu bilan birga, 

NAZARIY VA ILMIY YONDASHUV SAMARASI

BUGUNGI ADVOKAT HUQUQINGIZNI 
ISHONCHLI HIMOYA QILISHGA QODIRMI?

YOXUD ADVOKATURA INSTITUTIDA KECHAYOTGAN 
YANGILANISHLARGA BIR NAZAR

“Agar qozi xafa qilsa, dodingni kimga aytasan?” Xalqimizning ushbu 
naqlida chorasizlik, norizolik xulosasi mujassam. Haqiqatan, siz duch kelgan 
nohaqlik boʻyicha arz qilishingiz mumkin boʻlgan tashkilot yoki mansabdor 
shaxs huquqingizni poymol qilib tursa, yana kimga murojaat etish mumkin? 
Oʻtmishda vakolatli shaxslar qarorining hal qiluvchi ahamiyati yuqori boʻlgan. 
Bugungi huquqiy normalarga tayangan dunyoda-chi, “qozi xafa qilsa”, koʻnib 
ketaveramizmi? Yoʻq, albatta. Chunki bugun haq-huquqlarimizni ishonchli 
himoya qiladigan huquqiy tizim yaratilgan. Advokatura instituti shulardan biri.

Advokatlar palatasining 17 davlat bilan 
imzolangan hamkorlik memorandumi muhim 
ahamiyat kasb etmoqda. 2022-2023-yillarda 
hamkor davlatlar advokatlari ishtirokida ikki 
bor xalqaro konferensiyaning Oʻzbekistonda 
oʻtkazilishi ijobiy hodisa boʻldi.

Advokatura institutining yanada faol 
ishlashiga xalal beradigan muammolar ham 
yoʻq emas. Baʼzi hollarda advokat oʻz soʻroviga 
vaqtida javob ololmaydi.

RAQAMLASHTIRISH — 
MUHIM JARAYON

Hozir xoh davlat idorasi, xoh bank yoki 
shifoxonaga boring, qoʻl bilan bajariladigan 
xizmat turlari elektron tizimga oʻtkazilmoqda. 
Zero, raqamli transformatsiya jamiyatni yanada 
modernizatsiya qilish va milliy iqtisodiyot 
raqobatbardoshligini oshirish omilidir. Bu 
qogʻoz toʻldirish, navbat kutish, taʼmagirlik 

qilish, tanish-bilishchilik kabi salbiy holatlarga 
barham beradi. Demak, advokatura tizimini 
raqamlashtirmay turib, uni rivojlantirish, xizmat 
sifatini oshirish haqida gapirib boʻlmaydi.  

Davlatimiz rahbarining 2022-yil 30-maydagi 
“Advokatura faoliyatiga zamonaviy axborot-
kommunikatsiya texnologiyalarini keng joriy 
etish chora-tadbirlari toʻgʻrisida”gi qarori hamda 
“Davlat hisobidan yuridik yordam koʻrsatish 
toʻgʻrisida”gi qonun aynan shu maqsadga 
yoʻnaltirilgan normativ-huquqiy hujjat boʻldi. 
Bir-biriga bogʻliq har ikkala hujjat advokat 
faoliyatini yengillashtiradi, uning vaqtini tejaydi. 
Agar advokatning ichki ishlar, prokuratura, sud va 
boshqa organlar bilan birgalikda surishtiruv ishlari 
olib borishini inobatga olsak, papka qoʻltiqlab, 
goh u, goh bu idoraga yugurishini koʻz oldingizga 
keltiring, qancha vaqti, qancha asabi ketadi? 
Idoralararo elektron maʼlumot almashinuvi yoʻlga 
qoʻyilsa, uning ishi oson va yengil kechadi. 

— Avvalo, “Davlat hisobidan yuridik 
yordam koʻrsatish toʻgʻrisida”gi qonun qabul 
qilinganligi munosabati bilan ayrim qonun 
hujjatlariga oʻzgartirish va qoʻshimchalar kiritish 
haqida”gi qonun amaliyotga kiritildi, — deydi 
Adliya vazirligi katta maslahatchisi Bunyodbek 
Rahimov. — Davlat hisobidan yuridik xizmat 
olish huquqiga ega boʻlgan shaxslarga 
yengillik yaratish maqsadida 7 ta qonunga 
jinoyat, fuqarolik, maʼmuriy huquqbuzarlik 

kodli elektron order berish amaliyoti yoʻlga 
qoʻyildi. Bu islohotlar advokatlik sirini saqlash 
talabiga rioya etilishini qatʼiy taʼminlab, aholi 
manfaatlari himoyasiga xizmat qiladi.

TIZIM 
TAKOMILLASHTIRILSA, 

NUFUZI HAM OSHADI

Sud-huquq, prokuratura, adliya, notariat va 
advokatura sohasi orqali jamiyat hayotida roʻy 
berayotgan noqonuniy xatti-harakatlar tartibga 
solinadi. Bu shunchaki va tavakkal tarzda 
kechadigan jarayon emas. Amaliyotga joriy 
qilingan normativ-huquqiy hujjatlarga tayanib 
ish koʻruvchi huquq-tartibot organlari nufuzli 
hokimiyat. “Advokatura toʻgʻrisida”gi qonun 
ushbu institut faoliyati bilan bogʻliq butun 
jarayonni oʻzida mujassam etgan.

— Oʻtgan yili yurtdoshlarimiz tomonidan 
yakdillik bilan qabul qilingan yangi tahrirdagi 
Konstitutsiyamizning bir bobi advokaturaga 
bagʻishlangan boʻlib, muhim kafolatlar 
mustahkamlab qoʻyildi, — deydi Oliy Majlis 
Qonunchilik palatasi deputati Adhambek 
Shodmonov. — Bosh qonunimizda qayd 
etiladiki: “Jismoniy va yuridik shaxslarga 
malakali yuridik yordam koʻrsatish uchun 
advokatura faoliyat koʻrsatadi. Advokatura 
faoliyati qonuniylik, mustaqillik va oʻzini 
oʻzi boshqarish prinsiplariga asoslanadi. 
Advokaturani tashkil etish va uning faoliyati 
tartibi qonun bilan belgilanadi”. Zero, 
advokatura nufuzli huquqiy institut, u mazkur 

tizimda shugʻullanuvchilarning mustaqil, 
koʻngilli, kasbiy birlashmalarini oʻz ichiga oladi. 
Konstitutsiyamizga muvofiq, mamlakatimiz va 
chet el fuqarolari, fuqaroligi boʻlmagan shaxslar, 
korxona, muassasa, tashkilotlar uning yuridik 
yordamidan foydalanishi mumkin.

Keyingi yillarda advokatura odamlar 
ishonchini qozongan huquqni himoya qiluvchi 
institutga aylanishi uchun barcha chora-tadbirlar 
koʻrilyapti. Ularning huquqlarini toʻliq roʻyobga 
chiqarish uchun toʻsiq boʻlayotgan, ishonchli 
va sifatli yuridik yordam koʻrsatilishiga 
xalal berayotgan omillar bartaraf etilmas 
ekan, u nufuzli qatlam boʻla olmaydi. Bosh 
qonunimizdagi advokatura roli va ahamiyatini 
kuchaytirishga qaratilgan yana bir normaga 
koʻra, advokat oʻz kasbiy vazifasini amalga 
oshirayotganda uning faoliyatiga aralashish 
mumkin emas. Bu unga oʻz himoyasidagi shaxs 
bilan moneliksiz va xoli uchrashish, maslahat 
berishi uchun shart-sharoit yaratadi. Demak, 
bu advokatning shaʼni, qadr-qimmati va kasbiy 
faoliyati davlat himoyasiga olinib, qonun bilan 
muhofaza qilinganidan dalolat beradi.

Sud ishini yuritishda tenglik va tortishuv 
prinsiplariga toʻliq rioya qilinishida 
advokaturaning roli beqiyos. U nizoni sudgacha 
hal qilishi, tomonlarni yarashtirish choralarini 
koʻrishi kerak. Advokatlarga mazkur sohada 

shugʻullanish huquqini beruvchi litsenziyani olish 
uchun majburiy stajirovka oʻtash muddatining 
olti oydan uch oyga qisqartirilgani ularga 
yaratilgan yana bir yengillik boʻldi. Amaldagi 
advokat va yangidan bu maqomni olgan shaxs 
Advokatlar palatasi, Adliya vazirligi tomonidan 
har bir tanlangan mutaxassislik boʻyicha alohida 
litsenziya asosida yuridik yordam koʻrsatadi. 
Avvaldan ishlab kelayotgan advokat litsenziyasini 
qayta rasmiylashtirmaydi, qayta attestatsiyadan 
oʻtkazilmaydi va yigʻimlarni toʻlashdan ozod 
etiladi. Sudning advokatni jinoyat sodir etishda 
aybdor deb topish toʻgʻrisidagi ayblov hukmi 
kuchga kirgan taqdirda, sudya bir sutka ichida 
Adliya vazirligi va Advokatlar palatasini 
belgilangan tartibda yozma xabardor qilishi 
lozim. Bunday imkoniyatlar oliy maʼlumot olish 
davridayoq advokatlik qilaman degan yoshlarda 
qiziqish uygʻotishi tabiiy, albatta.

KASB ETIKASI — 
BIRLAMCHI TALAB

Har qanday kasb egasining oʻz ishiga 
vijdonan yondashuvi, halol, sidqidildan xizmat 
qilishi qadrlanadi, unga obroʻ-eʼtibor keltiradi. 
Nojoiz, noqonuniy xatti-harakat kishining yuzini 
shuvut qiladi, yillar davomida misqollab yiqqan 
obroʻsini chippakka chiqaradi. Yurtimizda barcha 
sohalar singari advokatura instituti amaldagi 
qonunchilik talablari asosida tashkil etilayotgan 
boʻlsa-da, baʼzan bu kasb egasi shaʼniga dogʻ 
tushirayotganlar ham uchrab turadi. Ayrim 
advokatlarning firibgarlik yoʻli bilan fuqaro 

mablagʻini olib, ularga hech qanday yengillik 
yaratmasdan, ishni oxiriga yetkazmay, arosatda 
qoldirib ketish faktlari yoʻq emas. Advokatlar 
palatasi hamda Adliya vazirligi tomonidan 
kasbini suiisteʼmol qilayotgan bunday kadrlarga 
nisbatan qanday chora koʻrilyapti?

— Advokat — himoyachi, u kimdandir 
jabrlangan, haq-huquqi toptalgan yoki katta 
miqdorda moddiy-maʼnaviy zarar koʻrgan 
shaxsni tegishli qonunchilik hujjatlari doirasida 
muhofaza qilishi kerak, — deydi Adliya vazirligi 
bosh maslahatchisi Yoqutxon Yusupova. — 
Mamlakatimizda 5400 dan ortiq advokat mustaqil 
faoliyat yuritadi. “Advokatlik faoliyatining 
kafolatlari va advokatlarning ijtimoiy himoyasi 
toʻgʻrisida”gi qonunda bu kasb egasining 
burch, majburiyat va haq-huquqlari  qatʼiy 
normaga solingan. Qonunchilik hujjatlarida 
Adliya vazirligining advokatlarga nisbatan taʼsir 
choralarini qoʻllash vakolati nazarda tutilmagan. 
“Advokatura toʻgʻrisida”gi qonunga asosan, 
soha xodimi kasb etikasi qoidalarini buzsa, 
intizomiy javobgarlik belgilangan, uni qoʻllash 
masalasi Advokatlar palatasi huzuridagi Oliy 
malaka komissiyasi, hududiy boshqarmalar 
huzuridagi masʼullar tomonidan koʻrib chiqiladi. 
Vazirlik xodimlari palata mutasaddilari 
bilan hamkorlikda oʻtkazayotgan profilaktik 
tadbirlarda advokatning kasb etikasi qoidalariga 
rioya etilishini nazorat qilish yuzasidan qatʼiy 
koʻrsatmalar berib borilmoqda.

Yuridik xizmat juda serqirra, murakkab, 
baʼzi masalalarga yechim topishda qonunchilik 
hujjatlarini chuqur oʻrganish kerak. Har 
qanday holatda ham advokat kasb etikasi 
qoidalariga sodiq qolishi shart. 2023-yilda baʼzi 
advokatlarning oʻz kasbini suiisteʼmol qilish 
holatlari aniqlanib, 70 nafarining litsenziyasi 
toʻxtatib qoʻyilgan boʻlsa, 143 nafarining 
litsenziyasi tugatildi. Jabrlangan fuqaroni himoya 
qilish oʻrniga oʻz manfaati yoʻlida uni aldab, 
tuzogʻiga ilintirish payida boʻlayotgan advokat 
bu sohada ishlashga haqqi yoʻq. Advokatlik 
faoliyatining yuksak standartlarini taʼminlash 
boʻyicha hududiy boshqarmalar huzurida etika 
komissiyasi ishlamoqda. Fuqarolarga namunali 
yuridik xizmat koʻrsatib kelayotgan xodimlarni 
ragʻbatlantirish maqsadida joriy yildan boshlab 
“Advokatura sohasiga qoʻshgan hissasi uchun” 
koʻkrak nishoni taʼsis etildi. 

KADR TAQCHILLIGIGA 
YECHIM BOR

Qaysi sohada mutaxassis koʻp boʻlsa, 
oʻsha tarmoqda raqobat muhiti yuzaga keladi, 
yangilanish jarayoni kechadi, dunyo bozoriga 
yoʻl ochiladi. Yurtimizda oliy oʻquv yurtlari 
soni sezilarli oshdi. Shunga mos ravishda ayrim 
sohalarda kadrlar koʻpligi kuzatilayotgan boʻlsa, 
baʼzi tarmoqlarda hali mutaxassis yetishmaydi. 
Bu holat aynan advokatura yoʻnalishida ham 
kuzatilmoqda. Advokatlarning asosiy qismi 50 
yoshdan oshgan boʻlib, sohaga yosh kadrlarni 
koʻproq jalb qilishni davrning oʻzi taqozo 
etayotir. Muammoga yechim topish mumkinmi?

— Albatta, buning imkoni bor, — deydi 
Toshkent davlat yuridik universiteti oʻqituvchisi, 
yuridik fanlar boʻyicha falsafa doktori Alibek 
Matmurotov. — Yurisprudensiya yoʻnalishidagi 
oliy taʼlim muassasalari tomonidan zamonaviy 
talablar, ilgʻor xalqaro yuridik tajriba va mehnat 
bozori ehtiyojlari asosida yuqori malakali, ijodiy 
fikrlaydigan, halol kadrlar sud, prokuratura, 
ichki ishlar va qisman advokatura sohasi uchun 
tayyorlab berilmoqda. Talabalar bilan muloqot 
shuni koʻrsatadiki, ular huquqni muhofaza 
qiluvchi organlarga emas, balki advokatura 
institutida ishlashga qiziqish bildira boshladi. 
Ularning ushbu institutga ishonchini oshirish 
maqsadida qator istiqbolli vazifalar belgilangan.

Xususan, “Advokatura” moduli doirasida 
oʻtilayotgan darslarga sohani mukammal 
egallagan, oʻz imijiga ega mutaxassislar keng 
jalb qilinmoqda. Bu esa talabalarning ushbu 
institutga qiziqishi ortishiga zamin yaratishi 
tabiiy. Kredit-modul tizimi asosida taʼlim 
olayotgan talabalar uchun “Advokatura” 
majburiy fan boʻlib, u jinoiy odil sudlov 
fakulteti uchinchi bosqichida taʼlim olayotgan 
430 ga yaqin boʻlgʻusi mutaxassisga oʻqitil-
yapti. 2020-yildan boshlab advokatura instituti 
nazariy asoslarini chuqur oʻrganish uchun 
universitetda sud, huquqni muhofaza qiluvchi 
organlar va advokatura kafedrasi, 2020-2021- 
oʻquv yilidan boshlab magistratura bosqichida 
advokatlik faoliyati mutaxassisligi ochilishi, 
har yili 21 bakalavr qabul qilinishi katta qadam 
boʻldi. Qolaversa, advokatlar klubida talabalar 
advokatlik kasbiga oid bilim va koʻnikmalarni 
egallashi mumkin.

2023-yil 9-avgustga qadar yosh mutaxassis 
advokatura sohasida ishlay olmas, undan 
huquqshunoslik yoʻnalishida ikki yillik ish 
staji talab etilardi. Advokaturaga yosh kadrlarni 
koʻproq jalb qilish uchun bu talab bekor qilindi. 
Yana bir imkoniyat Prezidentimizning 2023-
yil 8-maydagi “Yangi tahrirdagi Oʻzbekiston 
Respublikasi Konstitutsiyasini amalga oshirish 
boʻyicha birinchi navbatdagi chora-tadbirlar 
toʻgʻrisida”gi farmoni bilan yaratildi. 2023-yil 
1-sentabrdan boshlab oliy taʼlim muassasasi 
yurisprudensiya yoʻnalishi talabalariga 
advokatlik tuzilmasida mehnat qonunchiligiga 
muvofiq oʻqishdan boʻsh vaqtida ishlash huquqi 
berildi. Bu yosh huquqshunosning iqtisodiy 
holatini yaxshilash va advokatlik tizimiga 
zaxira kadr tayyorlash uchun yaxshi imkoniyat 
yaratmoqda.

QONUN DOIRASIDA 
ISHLAGANGA NIMA YETSIN?

Advokat chigal masalalarga duch keladi, 
kalavaning uchini topish uchun oylab izlanadi, 
taqdim etilgan hujjatlarni oʻrganadi, “ish” 
bilan bogʻliq  idoralarga qatnaydi. Mushkuli 
oson boʻlishidan umidvor shaxsga amaldagi 
qonunchilik normalari asosida huquqiy yordam 
koʻrsatuvchi advokatning eshigidan odam 
arimaydi. Qonun doirasida halol, vijdonan 
ishlagan kadrning yuzi hamisha yorugʻ, obroʻsi 
baland, xizmati eʼtirofga loyiq.

— Ogʻir vaziyatga tushgan fuqaroning 
shikoyatini tinglab, hujjatlarini sinchiklab 
oʻrganamiz, — deydi Buxoro shahridagi 
advokatlik byurosi rahbari Zafar Toirov. — 
Advokatga ishonch bildiruvchi va himoya 
ostidagi shaxsning huquq, erkinlik va 
manfaatlarini yuzaga chiqarishga yordam 
beradigan qonuniy vosita, usul va uslublar 
mavjud. Avvalo, Konstitutsiya, kodeks, qonun 
va turli qonunosti hujjatlarga murojaat qilamiz. 
Faoliyatimiz davomida turli jinoyat ishlarini 
dastlab tuman/shahar, viloyat, qolaversa, Oliy 
sud bosqichlarida koʻrib chiqib, yakuniga 
yetkazamiz. 2017-yildan joriy yilga qadar nohaq 
ayblangan 186 shaxsga doir jinoyat ishlarini 
tugatib, oqlov hukmi chiqarishga erishdik.

Ha, advokatlar hayotda haq-huquqlari 
toptalgan, ruhan va jismonan ezilgan, nohaqlik 
girdobiga tushib qolgan insonlar manfaati uchun 
kurashishi, uni yorugʻlikka olib chiqishi zarur. 
Zero, oʻz kasbi, shaʼniga munosib advokat 
shundagina oʻz qadr-qimmatini topib,   eʼtirof 
etiladi.

Hulkar TOʻYMANOVA,
Oʻzbekiston Respublikasida 
xizmat koʻrsatgan jurnalist

toʻgʻrisidagi ishlar boʻyicha yoki boshqa 
hollarda advokat ishtirok etishini taʼminlashga 
qaratilgan oʻzgartirish va qoʻshimcha kiritildi. 
Jinoyat kodeksiga surishtiruvchi, tergovchi, 
prokuror yoki sudning yuqoridagi qonunga 
muvofiq, gumon qilinuvchi, ayblanuvchi yoki 
sudlanuvchiga yuridik yordam koʻrsatadigan 
advokat ishtirok etishi boʻyicha band qoʻshildi. 
Surishtiruvchi, tergovchi, prokurorning tegishli 
yordam koʻrsatish toʻgʻrisidagi qarori yoki 
sud ajrimi “Yuridik yordam” axborot tizimiga 
kiritilishi zarur. Advokat axborot tizimi orqali 
avtomatik tarzda tanlanadi. Uning ishda ishtirok 
etish huquqi tasdiqlangan paytdan boshlab  
toʻrt soat ichida amal qiladi. Advokat gumon 
qilinuvchi, ayblanuvchi yoki sudlanuvchi 
iltimosi yoki roziligi bilan boshqa shaxslar 
tomonidan taklif qilingan hollarda uni jalb 

qilishga ruxsat berilmaydi.
Advokatlik tuzilmalari va Advokatlar 

palatasi faoliyati kafolatlarini taʼminlashga 
koʻmaklashish, aholining malakali yuridik 
yordamga boʻlgan huquqlarini yuzaga chiqarish 
maqsadida 2023-yil 1-yanvardan 2024-yil 
birinchi choragi yakuniga qadar “Litsenziya” 
axborot tizimi orqali 1336 ta litsenziya 
rasmiylashtirilib, himoyachilar 5509 kishiga 
yetdi. Advokatlik tuzilmasini davlat roʻyxatidan, 
qayta roʻyxatdan oʻtkazish va tugatish Yagona 
interaktiv davlat xizmatlari portali orqali 
“yagona darcha” tamoyili asosida faqat elektron 
tarzda amalga oshirilmoqda. Adliya organlariga 
tashrif buyurmay, zarur hujjatlar elektron 
tarzda mazkur portalga kiritilib, uning davlat 
roʻyxatidan oʻtkazilgani haqidagi QR-kod 
qoʻyilgan  guvohnoma rasmiylashtiriladi. 

Yuridik yordam koʻrsatish jarayonini 
raqamlashtirish, advokatura sohasini davlat 
organlari bilan integratsiyalash maqsadida 
“Yuridik yordam” axborot tizimi ishga 
tushirilishi tufayli ularning elektron reyestri 
va shaxsiy elektron kabineti shakllantirildi. 
Nogironligi boʻlgan shaxslar ixtiyoriy bepul 
yordam olishi uchun advokatlik tuzilmalarida 
maxsus murojaat boʻlimi (pro bono) yaratildi. 
2023-yil 1-fevraldan advokatga muayyan 
ishni yuritish uchun anʼanaviy shakldagi order 
maqomiga tenglashtiriluvchi maxsus QR-

idoralarga qatnaydi. Mushkuli oson boʻlishidan 
umidvor shaxsga amaldagi qonunchilik normalari 
asosida huquqiy yordam koʻrsatuvchi advokatning 

Yurtimizda turizm gullab-yashnashi uchun imkoniyat ham, salohiyat ham ancha yuqori. 
Bu resurslardan oqilona foydalanish, toʻlaqonli ishlata bilish, yangi manbalar ilmini yaratish va ertaga 

natijasidan bahramand boʻlish oʻz qoʻlimizda.

Taʼminot zanjiri boshqaruvi mamlakatimizda 
yangidan rivojlanib kelayotgan sohalardan. 
Mazkur yoʻnalishda hali qilinishi zarur boʻlgan 
ishlar talay. Shunga qaramay, tarmoqda allaqachon 
muvaffaqiyatga erishib kelayotgan yoshlar yoʻq 
emas. Ulardan biri — Sohibxon Solihov hozir 
xorijda tajriba oshirmoqda. Maqsadi — eng ilgʻor 
xorijiy koʻnikmalarni oʻzlashtirish hamda ulardan 
mamlakatimizda mazkur jabhani rivojlantirishda 
foydalanish. Sohibxon bilan sohaga qanday kirib 
kelgani, faoliyati, taʼminot zanjiri boshqaruvining 
mamlakatimizdagi hozirgi ahvoli, shuningdek, 
takliflari haqida suhbatlashdik.

— Taʼminot zanjirida ish yuritish davomida 
odamlar bilan muloqot qilish, murakkab taʼminot 
zanjiri vazifalarini boshqarish va yechim izlash 
talab qilinadi. Bu jihatlar menga avvaldan 
qiziq tuyulgan. Balki bolaligimdan koʻp savol 
beradigan va jumboqlarni yechishga ishtiyoqmand 
boʻlganim tufaylidir deb oʻylab qolaman, — 
deydi Sohibxon. — Oliy taʼlim muassasasini 
tamomlaganimdan keyin xalqaro taʼminot tizimi 
sohasida ish boshlash boʻyicha yakdil qarorga 
keldim. Faoliyatimning ilk davrlaridan turli 
madaniyat vakillari bilan muloqot qilish, xalqaro 
bozorlarda faoliyat yuritish va murakkab logistik 
muammolarni hal qilish kabi vazifalar talab 
etilardi. Jarayon menga doimo zavq bagʻishlardi. 
Shuningdek, ishdan tashqari paytlarda oʻqigan 
kitoblarimdagi murakkab nazariyalarning 
amaliyotda muvaffaqiyatli qoʻllanishi va keng 
koʻlamda foyda keltirganini koʻrgach, sohada 
qolish va unda rivojlanishga ishonchim yanada 
mustahkamlandi.

Keyingi bosqichlarda izlanishlarni davom 
ettirib, Oʻzbekiston bozoriga mashhur 
kompaniyalarni olib kirishga hissa qoʻshish 
ishtiyoqi meni Peugeot va Wolkswagen 
loyihalariga yetakladi. Bu loyihalarda taʼminot 
tizimini boshqarish boʻyicha turli vazifalarni 
bajarib, oʻzimni namoyon qilishga muvaffaq 
boʻldim.

— Taʼminot tizimida yillar davomida 
faoliyat yuritayotgan mutaxassis sifatida 

Aynan hududlarda turizm infratuzilmasini 
yaxshilash va mamlakatda xorijlik sayyohlar 

oqimini koʻpaytirish davlatimizning doimiy 
eʼtiborida ekanini qayd etish zarur. Yaqinda shu 
mavzuda boʻlib oʻtgan yigʻilishda ham davlatimiz 
rahbari tadbirkorlarning taklif va muammolarini 
tingladi. Shuningdek, tizimdagi kamchiliklarni 

chuqur oʻrgangan holda maqbul yechimlar yoʻlini 
aniq belgilab berdi. Bunda turizm sohasi vakillari 

uchun berilayotgan bir qancha moliyaviy va soliq 

imtiyozlari qatorida har yili kamida 20 nafar oʻrta 
boʻgʻin menejerini xorijda qisqa muddatli malaka 
oshirishga yuborish, yangi oʻquv yilidan turizm 
sohasidagi oliygoh va texnikumlarda dual taʼlimni 
joriy qilish vazifalari kun tartibiga qoʻyilgani 
yoshlar hamda soha vakillari uchun muhim 

ahamiyatga ega yangilik boʻldi.
Chunki aksariyat yoshlar hozir mazkur oʻrta 

boʻgʻin kadrlaridan iborat boʻlib, xizmat koʻrsatish 
sohasida ularning oʻrni, mehnat ulushi yuqori. 

Xorijdagi vatandosh

Zamon bilan hamnafas

Taʼminot zanjirini boshqarish muhimligi kundalik ishlarimizda 
yaqqol koʻzga tashlanadi. Aslida, bajargan har bir ishimiz, kunlik 
rejalarimiz logistika, sotib olish va rejalashtirish kabi taʼminot 
zanjiri funksiyalarini oʻz ichiga oladi. Tarixdagi eng muhim 
qulaylik va oʻzgarishlarga taʼminot tizimida faoliyat yuritgan 
insonlar ham katta hissa qoʻshgan. Buni Genri Ford, Sam Valton, 
Stiv Jobs hamda Jeff Bezos kabilar faoliyatida yaqqol koʻrish 
mumkin. Ular nafaqat mashinasozlik, balki yirik chakana savdo, 
texnologiya va elektron tijorat sohalari, shuningdek, taʼminot 
zanjirini boshqarishning haqiqiy ustalari edi. Shu bois, bu 
shaxslar biznesga oid adabiyotlarda taʼminot zanjirini boshqarish 
yoʻnalishi namoyandalari sifatida eʼtirof etiladi.

asosiy vazifalaringiz nimalardan iborat 
boʻlgani hamda orttirgan tajribangiz bilan 
oʻrtoqlashsangiz.

— Faoliyatimiz davomida turli vazifalarni 
bajarish, har xil insonlar bilan muloqot qilish 
talab etiladi. Professional oʻsish davomida 
odamning funksional masʼuliyati ham kengaya 
boradi. Masalan, “Oʻzsanoateksport” AJdagi 
xalqaro taʼminot tizimi boʻyicha faoliyatimda 
xorijlik hamkorlar bilan ishlash, Oʻzbekiston 
bozoridagi yetkazib beruvchilar bilan hamkorlik 
qilish, eksport haqida bilim berish hamda xalqaro 
taʼminot standartlariga moslashtirish zarur edi. 
Bundan tashqari, yuridik, logistik, sifat va kontrakt 
masalalari, kichik, oʻrta va yirik tadbirkorlarning 
eksport amaliyotini yoʻlga qoʻyish vazifalari ham 
masʼuliyatim doirasiga kirardi.

Keyingi bosqichlarda esa avtomobilsozlik 
sohasiga eʼtibor qaratdim. Shuningdek, noldan 
boshlanadigan turli loyihalarda faoliyat yuritdim. 
Ular ham men uchun katta tajriba maktabi boʻldi.

Dastlab fransuz konserni Peugeot Citroen 
bilan Oʻzbekiston hududida zavod qurishga 
muvaffaq boʻldik. Bu loyihada ichki bozorni 
rivojlantirish, infratuzilma yaratish, mahsulotni 
mintaqa talablariga moslashtirish, yuridik 
masalalarni hal etish, talabni prognoz qilish, 
biznes-rejalarni ishlab chiqishda ishtirok etish 
hamda taʼminot tizimidagi xavflarni boshqarish 
kabi vazifalar zimmamda edi.

Bu yerda orttirgan tajribam meni Wolkswagen 
loyihasiga yetakladi. Mazkur kompaniyada 
faoliyatim boshlanishi pandemiya bilan bir vaqtga 
toʻgʻri kelgani sababli avvaliga birmuncha qiyin 
boʻldi. Biroq jamoa bilan birga kompaniyaning 
taʼminot biznesini rivojlantirganimiz va 
dilerlarimiz sonini oshirganimiz sari ishchilar 
nufusi koʻpaya bordi.

Kompaniyada, asosan, nemis, rus va mahalliy 
hamkorlar bilan birga taʼminotimiz va biznes 
rivoji uchun birdamlikni taʼminlash, ichki 
ehtiyojlarga koʻra mahsulotlarni muvozanatlash, 
koʻpaytirish, sotib olish va rejalashtirish bilan 
shugʻullandim.

Oradan bir oz vaqt oʻtib, oʻzimni xorijda sinab 
koʻrishga qaror qildim hamda harakat boshladim. 
AQSHda taʼminot zanjiri boshqaruvi sohasida 
nufuzlilardan biri boʻlgan Viskonsin-Madison 

universiteti menga eng maʼqul tanlov boʻldi. 
Barcha bosqichlardan muvaffaqiyatli oʻtib, ushbu 
nufuzli universitet grantini yutib oldim. Buni 
qarangki, bir vaqtning oʻzida “El-yurt umidi” 
jamgʻarmasi stipendiyasi sohibi ham boʻldim.

Bu OTMda oʻqish davomida dunyo boʻylab 
taʼminot zanjiri boshqaruvi reytingida yuqori 
oʻrinda turuvchi Schneider Electric kompaniyasida 
logistika muhandislik yoʻnalishida amaliyot 
oʻtadim. Ikkinchi kursdan boshlab esa xalqaro 
biznes boʻyicha professorga yordamchi boʻlib, 
seminarlarda oʻrgangan bilimimni tengdoshlarim 
bilan baham koʻrdim. Shunday qilib, taʼminot 
zanjiri sohasi soʻnggi toʻqqiz yilda hayotimning 
bir qismiga aylanib qoldi.

— Aynan sizning sohangizga qiziquvchi 

yoshlar ish jarayonida nimalarga koʻproq 
 eʼtibor qaratishi zarur? Muvaffaqiyat siri 
nimada?

— Aynan bu sohada muvaffaqiyat kaliti bir 
nechta omilga bogʻliq deb oʻylayman. Avvalo, 
oʻzingiz ishlayotgan loyihalarga alohida eʼtibor 
qaratish va mukammallikka intilish juda muhim. 
Har bir loyiha oʻziga xos va noyob, uni bor 
imkoniyatni ishga solib bajarish, detallari ustida 
jiddiy ishlash zarur. Shuningdek, jamoaviy ish 
va oʻzaro ishonchga asoslangan hamkorlik katta 
ahamiyat kasb etadi.

Yangi bilimlar oʻrganish va doimiy malaka 
oshirishga intilish ham muvaffaqiyatning muhim 
omillaridan. Shaxsan men yangi bilimlar va 
texnologiyalarni oʻzlashtirish orqali muttasil 
oʻsish va rivojlanish imkoniyatini oshirish 
mumkinligini tushunib yetganman.

— Oʻzbekistonda taʼminot zanjiri boshqaruvi 
sohasida faoliyat yurituvchi mutaxassislar 
yetishmasligi haqida koʻp gapiriladi. Sizningcha, 
bu holatning sababi nima?

— Menimcha, buning bir nechta sababi 
bor. Avvalo, taʼminot zanjiri boshqaruvi 
Oʻzbekistonda nisbatan yangi soha boʻlib, 
unga oʻqitish tizimining oʻzidayoq 
mutaxassislar tanqisligi uchraydi. Shu 
bois, OTMlarda bu boradagi taʼlim 
dasturlari hali keng rivojlanmagan.

Shuningdek, taʼlim dasturlari va 
kurslar cheklangani ham sabablardan biri. 
Maxsus oʻquv kurslari va sertifikatlashtirish 
turlari yetarli boʻlmagani, mavjud dasturlarning 
esa xalqaro talab va standartlarga toʻliq mos 
emasligi mutaxassis tayyorlashda muammolar 
keltirib chiqarmoqda. Xalqaro kompaniyalar bilan 
hamkorlik imkoniyatlari kamligi va amaliyot 
oʻtash uchun zarur resurslar yetishmasligi 
masalani yanada chuqurlashtiradi.

— Tajribangizdan kelib chiqib, 
mamlakatimizda mazkur sohani rivojlantirish 
borasida qanday tavsiyalaringiz bor?

— Birinchidan, mazkur yoʻnalishdagi taʼlim 
tizimini kuchaytirish kerak. Taʼminot zanjiri 
boshqaruvi boʻyicha maxsus kurslar va dasturlar 
tashkil etish, xalqaro darajada tan olingan 
sertifikatlashtirish imkoniyatlarini kengaytirish 
zarur.

Bundan tashqari, xalqaro amaliyot 
almashinuvini kuchaytirish kerak. Xalqaro 
kompaniyalar bilan hamkorlikni yoʻlga qoʻyish, 
mutaxassislar va talabalarga xorijiy korxonalarda 
amaliyot oʻtash imkoniyatini yaratish lozim.

Yana bir muhim omil — sohada 
zamonaviy texnologiyalarni joriy etish zarur. 
Avtomatlashtirilgan tizimlar, raqamli boshqaruv 
platformalari va sunʼiy intellekt texnologiyalaridan 
foydalanish taʼminot zanjirini samarali boshqarishga 
yordam beradi. Shu bilan birga, mahalliy 
kompaniyalar raqobatbardoshligini oshirish uchun 
ularda soʻnggi rusumdagi elektronika vositalarini 
keng miqyosda qoʻllash kerak.

Shuningdek, qonunchilik bazasini ham 
takomillashtirish lozim. Bunda taʼminot zanjiri 

boshqaruvi sohasidagi huquqiy-meʼyoriy 
hujjatlarni shakllantirish, xalqaro standartlarga 
moslashtirish hamda biznes jarayonlarini 
yengillashtirish uchun zarur huquqiy islohotlarni 
amalga oshirish darkor.

— Siz texnologiya mavzusiga toʻxtaldingiz. 
Endi taʼminot tizimida qoʻllanadigan 
texnologiyalar va metodlar haqida batafsil 
maʼlumot bersangiz.

— Taʼminot tizimidagi ish jarayonida koʻplab 
zamonaviy texnologiya va metodlar tatbiq etiladi. 
Misol uchun, avtomobilsozlik sanoatida ERP 
tizimidan foydalaniladi. Bu tizim bizga real vaqt 
rejimida maʼlumotlarni kuzatib borish va tezkor 
qaror qabul qilish imkoniyatini beradi. Lekin soʻnggi 
yillarda avtosanoatda SAP ERP tizimiga oʻtish 
uchun saʼy-harakatlar kuzatilyapti. Oʻylaymanki, 
yaqin kelajakda uning natijasini koʻramiz.

Avtosanoat taʼminot tizimining yuqori 
bosqichida, ayniqsa, ishlab chiqarishda taʼminot 
zanjirini optimallashtirish maqsadida lean 
management va six sigma metodlari ham keng 
qoʻllanadi. Shuningdek, 5S, Kanban va Kaizen 
kabi sifat boshqaruvi hamda ish samaradorligini 
oshirish metodlaridan unumli foydalaniladi. Bu 
metodlar jarayonlarni yaxshilash, isrofgarchilikni 
kamaytirish va yuqori samaradorlikka erishishga 
xizmat qiladi.

Qolaversa, Power BI yoki Tableau kabi 
maʼlumotlar bilan ishlash tizimi ham qoʻllanib, 
u maʼlumotlarni vizualizatsiya qilish hamda 
taʼminot tizimidagi vaziyatni yanada aniq koʻrish 
imkonini beradi.

— Taʼminot zanjiri boshqaruvi sohasi bilan 
bogʻliq kelgusidagi reja va maqsadlaringiz 
qanday?

— Kelajakdagi reja va maqsadlarim global 
taʼminot zanjirlarini ilgʻor texnologiya va 

innovatsion yondashuvlar yordamida yangi 
darajaga olib chiqishga qaratilgan. Asosiy 
maqsadlarimdan yana biri — taʼminot zanjirini 
boshqarish jarayonini toʻliq raqamlashtirish va 
avtomatlashtirish. Bu orqali har bir bosqichni 
real vaqt rejimida kuzatib borish, resurslarni 
samarali taqsimlash hamda ishlab chiqarish 
jarayonini optimallashtirishga erishish mumkin. 
Raqamlashtirish jarayonida sunʼiy intellekt va 
zamonaviy texnologiyalardan foydalanish orqali 
taʼminot zanjiridagi xavflarni oldindan aniqlash 
va oldini olish imkoniyatini yaratmoqchiman.

Shuningdek, xalqaro kompaniyalar bilan 
hamkorlik va muloqotni kuchaytirish orqali 
yarimoʻtkazgichlar masalasida natijalarga erishish 
maqsadim bor. Sababi yarimoʻtkazgichlar sanoati 
global taʼminot zanjirlarining muhim qismidir. Bu 
hamkorlik orqali yangi imkoniyatlarni oʻrganish, 
innovatsion yechimlarni tatbiq etish va global 
miqyosda raqobatbardoshlikni oshirish mumkin. 
Shuningdek, barqarorlik va ekologik masʼuliyatni 
inobatga olib, sohada “yashil” texnologiyalarni 
joriy etish va uglerod izini kamaytirishga alohida 
eʼtibor qaratish ham kelgusidagi maqsadlarim 
qatoridan joy olgan.

Bundan tashqari, logistika infratuzilmasini 
rivojlantirish va samaradorligini oshirishga 
qaratilgan yangi texnologiyalarni tatbiq etish, 
avtomatlashtirilgan omborxona tizimlari, 
robotlashtirilgan transport vositalari va 
dronlar yordamida yetkazib berish jarayonini 
tezlashtirish hamda samaradorligini oshirish kabi 
tashabbuslarni ham oʻzim uchun kelgusida zabt 
etishim zarur marra deb bilaman.

“Yangi Oʻzbekiston” muxbiri
Jonibek ALIJONOV suhbatlashdi.

NAZARIY VA ILMIY YONDASHUV SAMARASI

Bugun hayotimizning barcha jabhasiga shiddat bilan kirib kelayotgan 
turizm islohotlari yaqin yillarda oʻzining mustahkam ildizlariga, 
qonuniy asoslariga ega boʻldi. Sayyohlik mamlakat taraqqiyotiga 
sezilarli hissa qoʻshibgina qolmay, aholining, yoshlarning dunyoqarashi, 
hayotga munosabati, turmush tarziga ham ijobiy taʼsir oʻtkazdi.

Fazliddin MOʻMINOV,
Oliy taʼlim, fan va innovatsiyalar vazirligi boshqarma boshligʻi

Bu puxta oʻylangan vazifa ijrosi amaliyotga 
joriy etilar ekan, dual taʼlim tizimi iqtisodiyotida 
oʻz samarasini koʻrsatgan Germaniya, Avstriya, 
Shveysariya va Koreya Respublikasi kabi 

mamlakatlar singari natijalarga erishishimiz 

mumkinligi ham ayni haqiqat.

Mamlakatimizda soha rivojiga yoʻnaltirilgan 
qator meʼyoriy-huquqiy hujjatlar ishlab chiqildi. 
Xalqaro va mahalliy tadbirlar keng koʻlamda tashkil 
etila boshladi, sohaga ixtisoslashtirilgan yangi taʼlim 
muassasalari faoliyati yoʻlga qoʻyildi. Sayyohlar 
oqimining oshishi, yangi turizm mahsulotlari ishlab 

chiqarilishi, yangicha yoʻnalishlar rivojlantirilishi, 
infratuzilmani takomillashtirishga oid saʼy-
harakatlar, xorijiy investorlar oqimi, ommaviy 

axborot vositalari va ijtimoiy tarmoq vakillarining 

tashrifi kabi yangilanishlar yurtimizning nufuzli 
xalqaro reytinglarda turizm uchun eng munosib 

 mamlakat sifatida yuqori oʻrinlarga koʻtarilishiga 
zamin yaratdi.

Bu mamlakatimizning sayyohlik borasidagi 

jozibasini oshirishda bir yoʻnalish, xolos. Hali 
ochilmagan imkoniyatlar cheksiz. Chegara 

hududlarda, olis tumanlarda ekologik, ziyorat, 

arxeologik, gastronomik, tarixiy-madaniy 
turizmning kashf etilmagan qirralari mavjud. 
Birgina qadimiy Mizdaxkan majmuasiga miloddan 

 avvalgi IV-III asrlarda asos solingani, Forish 
tumanidagi Uxumsoy petrogliflari, Urgutdagi 

IX asrga oid Nestorian cherkovi qoldiqlari kabi 

yodgorliklar fikrimiz dalilidir.
Prezidentimizning 2023-yil 26-apreldagi 

“Respublikaning turizm salohiyatini jadal 

rivojlantirish hamda mahalliy va xorijiy turistlar 

sonini yanada oshirishga doir qoʻshimcha 
chora-tadbirlar toʻgʻrisida”gi qaroriga muvofiq, 
amaliyotda ilmiy yondashuvni oshirish, nazariya 

bilan amaliyot integratsiyasini yoʻlga qoʻyish 
maqsadida mamlakatimizda faoliyat yuritayotgan 
11 ta oliy taʼlim muassasasi hamda hududlardagi 
30 ta tuman hokimligi hamkorligida sayyohlik 

va xizmat koʻrsatish sohalarini rivojlantirish, 
yangi turizm kontentlarini yaratishga qaratilgan 

“yoʻl xaritalari” ishlab chiqilib, tegishli vazifalar 
bajarilmoqda.

Jumladan, oʻtgan davrda tuman, shaharlar 
turizm salohiyati, hudud va tarixi toʻgʻrisida xorijiy 
tillarda jami 1319 ta, jumladan, 457 ta axborot, 288 
ta video hamda 574 ta foto kontentlar yaratildi. 
Shuningdek, Oʻzbekiston Milliy universitetiga 
biriktirilgan tumanlar boʻyicha “Oʻlkashunoslik” 
ilmiy-ommabop toʻplamlari chop etildi hamda 8 

ta obyekt boʻyicha kontentlar xalqaro vikipediya 
saytiga joylashtirildi.

Singapur menejmentni rivojlantirish instituti 

tomonidan Boʻstonliq, Parkent, Ohangaron 
tumanlari hamda Angren shahrining turizm 

va mehmondoʻstlik sohasiga oid maʼlumotlari 
qamrab olingan yagona elektron platforma 
— tourism.mdis.uz veb-sayti yaratildi va 
tumanlarning turizm imkoniyatini aks ettirgan 

logotip ishlab chiqildi.

Oʻzbekiston Milliy universitetining Jizzax 
filialida 2023/2024-oʻquv yilidan boshlab turizm 
ixtisosligi boʻyicha mutaxassislar tayyorlash yoʻlga 
qoʻyildi. Toshkent davlat iqtisodiyot universiteti 
tomonidan Qoraqalpogʻistonning Taxtakoʻpir, 
Xoʻjayli, Ellikqalʼa tumanlarida faoliyat yurituvchi 
gid-tarjimon va ekskursiya yetakchilari uchun 
moʻljallangan uslubiy qoʻllanma ishlab chiqildi.

Oliygohlarga biriktirilgan hududlarda 2,5 
mingga yaqin talaba ishtirokida soha vakillari 

uchun 18 ta qisqa muddatli kurs va turistik 
obyektlarda 38 amaliyot dasturi amalga oshirildi. 

Xususan, Toshkent viloyatining Angren shahri, 

Boʻstonliq, Ohangaron, Parkent tumanlarida 
joylashgan mehmonxona, umumiy ovqatlanish 

joylari va dam olish maskanlarida oʻrta boʻgʻin 
kadrlarini qayta tayyorlash boʻyicha seminarlar 
tashkil etilib, 300 yigit-qizga sertifikat berildi.

Oliygohlar tomonidan hozirgacha 16 ta 
ilmiy anjuman va forumlar, 8 ta xalqaro ilmiy 
konferensiya, 6 ta etnofestival, 7 ta yozgi va qishki 
lager hamda 32 ta seminar-trening tashkil etildi. 
Hozirga qadar ushbu tadbirlar natijasida tumanlarga 

8 mingdan ziyod xorijlik va 147 mingga yaqin 
mahalliy sayyoh jalb qilindi.

Ushbu tadbirlarning turli xalqaro tashkilotlar, 

xorijiy oliy taʼlim muassasalari va hamkor 
tashkilotlar bilan birga tashkil etilgani alohida 

ahamiyatga molik. Birgina joriy yilning 17-18-may 
kunlari Qoraqalpogʻistonning Xoʻjayli tumanida 
oʻtkazilgan yoshlar festivali amaldagi ishlarning 
yaqqol ifodasidir.

OTMlar  professor-oʻqi tuvchi lar i , 
tadqiqotchilari va iqtidorli talabalar tomonidan 

sayyohlikni rivojlantirish maqsadida 13 ta ilmiy 
tadqiqot ishi boshlandi. “Taxtakoʻpir, Xoʻjayli va 
Ellikqalʼa tumanlari turizm sektorini kengaytirish 
xususiyatlarini tadqiq qilish”, “Rishton, Chust, 

Yangiqoʻrgʻon va Boysun tumanlari turistik 
salohiyatini oshirish” hamda “Nogironligi bor 

shaxslar uchun inklyuziv turizm infratuzilmasining 
interfaol xaritasini oshirish” loyihalari shular 
jumlasidan.

Yurtimizda turizm gullab-yashnashi uchun 
imkoniyat ham, salohiyat ham ancha yuqori. Bu 

resurslardan oqilona foydalanish, toʻlaqonli ishlata 
bilish, yangi manbalar ilmini yaratish va ertaga 

natijasidan bahramand boʻlish oʻz qoʻlimizda. 
Oʻzbekiston kabi rivojlanish yoʻlidan borayotgan 
mamlakatlar uchun yurtimizda professional taʼlim, 
magistratura va doktorantura bosqichlarida xorijlik 

yoshlar uchun xalqaro grantlarning koʻproq 
ajratilishi, bu jarayonda ularning oilalari tashrifi, 
yashashi uchun alohida imtiyozlar berilishi, 

stipendiya dasturlari koʻpaytirilishi, yozgi xalqaro 
oromgohlar, festivallar va yosh olimlar forumlari 
tashkil etilishi sayyohlar oqimining yanada 

ortishiga xizmat qilishi mumkin.

Turizm sohasini takomillashtirish borasida 

oʻzining ilgʻor tajriba va innovatsion yondashuvlari, 
yangicha nazariy va ilmiy qarashlari bilan 

maydonga chiqayotgan oliy taʼlim tizimi barcha 
islohotlarda hamisha xalqimizga yelkadosh boʻladi.

TA’MINOT ZANJIRI BOSHQARUVI
yurtimiz uchun istiqbolli soha

OLIY TA’LIM TIZIMIDA 

TURIZM RIVOJI

Insoniyat dunyo tashvishlari tegrasida moddiyat zanjiri bilan chirmab 
tashlangan bir pallada yashayapmiz. Shunday vaziyatda adabiyotning eng birinchi vazifasi 

milliy ruhni koʻtarishga xizmat qilish boʻlmogʻi zarur.

Hech shubhasiz, kelajakning maʼnaviy 
qiyofasini yosh avlod ruhini oʻzlik bilan 
toʻyintirish orqali shakllantirish mumkin. 
Quvonarlisi, yangi Oʻzbekistonda iqtisodiy 
taraqqiyot maʼnaviy yuksalish bilan birga olib 
borilmoqda. Prezidentimiz taʼkidlaganidek, 
“Jamiyat hayotining tanasi iqtisodiyot boʻlsa, 
uning joni va ruhi maʼnaviyatdir”.

Fan oʻsuvchi togʻlar borligini isbotlagan. 
Isteʼdod ham shunday togʻlarga oʻxshaydi. 
U koʻz oldingizda asta-sekin oʻsib boradi. 
Adabiyotshunos olim, mohir tarjimon, 

Oʻzbekiston Qahramoni Ibrohim Gʻafurov taʼbiri 
bilan aytganda, shu tarzda oʻzini oʻzi yaratadi. 
Ha, dunyodagi eng sharafli va mashaqqatli 
yumush insonning oʻzini shakllantirishidir. 
Zomin seminari timsolidagi ijtimoiy-siyosiy 
va adabiy jarayonlar yangi Oʻzbekiston bun-
yodkorlarini kamol toptirishga qaratilgani bilan 

ahamiyatli. Togʻ oʻsishi uchun yerdan, inson 
esa ajdodlar zakosidan quvvat oladi. Zomin 

seminarlarida xalqimizning chin ziyolilari 

yoshlarga ana shu quvvatni ajdodlardan oʻtib 
kelayotgan qadriyat va tushunchalar orqali 

bermoqda.

Xalqimiz azaldan boy tarixga ega, asrlar 

davomida dunyo tamadduni beshigini tebratib 

kelgan, tabobat, aniq va ijtimoiy fanlar, umuman, 
barcha bilimlarning eng yetuk sohiblari boʻlgan 

Dunyo, insoniyatning maʼnaviy qiyofasi, 
odamzodning yashash haqiqati ham 
oʻzgarib boryapti. Bunday vaziyatda 
mamlakatlar zamon bilan hamnafas 
boʻlish barobarida oʻzligini saqlab 
qolishdek murakkab jarayon bilan 
yuzlashmoqda. Shunday pallada faqat 
bilimli, mustaqil fikrli yoshlar davlatni 
yuksaltira oladi. Ammo shunday 
mamlakatlar ham borki, oʻgʻil-qizlari ilm 
olish u yoqda tursin, toʻyib ovqatlanish, 
daydi oʻqqa duch kelmaslik qaygʻusi 
bilan yashayapti. Taraqqiy etgan aksar 
davlatlar yoshlari esa faqat moʻmay 
pul topishga xizmat qiladigan ilmlarni 
oʻrganish bilan band. Shunday turfa 
xillik ichra mamlakatimizda chin ziyoli 
yoshlarni tarbiyalashga qaratilgan ishlar 
bajarilmoqda. Fikrimizni anʼanaviy Zomin seminari isbotlaydi. Joriy yilda ham 
Zominga yuzga yaqin isteʼdodli yigit-qiz jamlandi. Ular ustoz ijodkorlardan 
adabiyot, hayot saboqlarini oldi.

farzandlarni bashariyatga taqdim etgan. Bugun 
shunday alloma bobolarimiz qoldirgan merosga 

munosib avlodni tarbiyalash kun tartibidagi 

masaladir. Keyingi yillarda mamlakatimizning 

xalqaro maydondagi hamkorlik, doʻstona 
munosabatlari, ilgari surayotgan tashabbuslari 

samara bermoqda. Dunyo ahlini ezgulikka 

chorlash bilan birga jamiyatimizning hozirgi 

davrga mos yangicha qiyofasi shakllanyapti.
Ha, yangi Oʻzbekiston bugun jahonga 

barqarorlik, gumanizm — insonpar-
varlik gʻoyalarini singdirmoqda. 
Mamlakatimiz ilgari surayot-
gan tashabbuslar qoʻllab-
quvvatlanayotganining 

siri ham shunda. Maz-
kur oʻzgarish va islo-
hotlarda chorak asrlik 

anʼanaga ega Zomin 
seminari ishtirokchi-
larining oʻz oʻrni va 
ovozi bor.

Mamlakatning markazdan olis va chekka 

hududida voyaga yetgan boʻlsa-da, adabiyot-
ga xizmat qilish, uni oʻz taqdiri deb bilishni 
koʻngliga tukkan, ulkan maqsadlarni koʻzlagan 
yoshlar yurtimizda kam emas. Baʼzi yigit-qizlar 
poytaxt adabiy muhitiga, bu yerdagi taniqli us-
tozlardan saboq olishga ishtiyoqmand boʻladi. 

Ammo hayot tashvishlari doim ham markazga 

kelib, ustoz ijodkorlar suhbatini olishga im-
kon bermaydi. Oqibatda yoshlarning iqtidori 

tirikchilik atalmish ogʻir karvon yoʻlida nest-
nobud boʻlishi mumkin. Soʻng kelajakka ishon-
chi yoʻqolib, dunyoning mayda tashvishlariga 
oʻralashib qoladi. Birgina ishonchning yoʻqolishi 
insonning hayot yoʻlini oʻzgartirib yuboradi. Zo-
min seminari yuragi soʻz taftidan lovillab turgan 
yoshlarning iqtidorini yuzaga chiqarish uchun 

muhim maydon, taʼbir joiz boʻlsa, maktabdir. 
Adabiyot birlashtirgan yoshlarda doʻstona mu-
nosabat shakllanadi. Ularning yaxlit kuch boʻlib 
odimlashi, maqsadlarini toʻgʻri yoʻnaltirishiga 

koʻmak beradi.
Seminarda 

ishtirok etgan ad-
abiyotshunos olim, 

Oʻzbekiston Qahra-
moni Ibrohim Gʻafurov 

“Bugun siz yozayotgan 

asarlarni hozirgi kunimizning 

nafasini aks ettirayotgan, xalqimizning intilish-
lari, izlanishlari, ruhoniy, maʼnaviy dunyosini 
koʻrsatib berayotgan va kelajakning najotkor es-
tetikasi, goʻzalligini ifodalab berayotgan asarlar 
deb oʻylayman”, deya yoshlar ijodiga munosib 
baho berdi.

Bu seminarning yana bir muhim jihati bor: 

unda qatnashgan yoshlarning hammasi ijodkor 

boʻlmasligi mumkin, ammo ong-u tafakkuri 
milliy, vatanparvarlik hissi bilan oziqlanadi. 

Aslida, adabiyot hayotni anglash, oʻtib 
borayotgan har bir lahzaga toʻgʻri va xolis baho 
berishdir.

Aksariyat yoshlar ijod bilan 

havasmandlikning farqiga hali yetgani yoʻq. 
Avvalo, sheʼriyat, dramaturgiya, nasr kabi 
yoʻnalishlarda qalam tebrata boshlaganlar oʻzlari 
daʼvo qilayotgan manzillarni aniq belgilab olishi 
kerak. Adabiyot shamol tegirmonini zabt etish 

emas. U soʻz orqali janggohlarda qon kechishi 
mumkin. Kerak boʻlgan damda xalqni ozodlik 
yoʻlida jipslashtirish, jaholatga qarshi kurashga 
undaydigan mayoq vazifasini oʻtay olishi 

ham kerak. Bular bir qaraganda havoyi gapga 

oʻxshaydi, ammo zamirida asrlar sinovidan 
oʻtgan haqiqat bor.

Birgina jadidlar harakatiga nazar solaylik. 

Ular asriy orzuga aylangan ozodlik yoʻlida soʻz 
vositasida jang qilmadimi? Usmon Nosir olis 

Sibirda vatan yodi bilan yashamadimi? Fitrat 

millatning ongu tafakkurini oʻzgartirish yoʻlida 
qurbon boʻlmadimi? Choʻlpon va Qodiriy oʻz 
asarlari orqali xalqqa koʻzgu tutib, ozodlikka, 
maʼrifatga olgʻa boshlamadimi?

Ularning barchasi jisman mahv etildi, biroq 

ezgu maqsadlari, teran qarashlari avlodlar ruhida 

jonlandi. Ular ilgari surgan gʻoyalar jamiyatni 

birlashtirmoqda. Qisqasi, adabiyotga fidolikni 
bugʻdoyzorni chugʻurchiqdan qoʻrib oʻtirishga 
qiyoslab boʻlmaydi. Bu yoʻl, kerak boʻlsa, 
xalq manfaati uchun qurbon boʻlishga undaydi. 
Shunda oʻz-oʻzidan savol tugʻiladi: bugungi 
adabiyot nimaga xizmat qilishi kerak?

Keyingi yillarda dunyoning turli nuqtalarida 

urush alangasi avj olib, davlatlar oʻrtasidagi 
ishonch tobora zaiflashib bormoqda. Insoniyat 
dunyo tashvishlari tegrasida moddiyat 

zanjiri bilan chirmab tashlangan bir pallada 

yashayapmiz. Shunday vaziyatda adabiyotning 

eng birinchi vazifasi milliy ruhni koʻtarishga 
xizmat qilish boʻlmogʻi zarur.

Bugun jahonning turli joylarida minglab 

oʻzbeklar istiqomat qilmoqda. Sizningcha, 
ularni vatan bilan nima bogʻlab turibdi? 
Shubhasiz, milliylikka toʻyingan ruhiyat. 
Jismni oʻzgartirish, tilni unutish mumkin, biroq 
insonning ruhoniy olami baribir vatani, u bilan 

bogʻliq xotiralaridan oziqlanib yashaydi.
Mana shu milliy ruhning asosini, albatta, 

adabiyot va yozuvchi-shoirlar barpo etadi. 
Bugun vatan manfaati yoʻlida kamarbasta 
boʻladigan, eng avvalo, anʼana va qadriyatlarga 
sodiq yoshlarni tarbiyalashda ham adabiyot hal 

qiluvchi vazifani bajaradi.
Ibrohim Gʻafurovning seminar 

qatnashchilariga xitob qilib aytgan quyidagi fikri 
gapimizni mantiqan asoslaydi: “Siz kelajakning 

najoti boʻlgan, kelajakni oʻzingizning ijodiy 

izlanishlaringiz, yangiliklaringiz bilan 

belgilaydigan va Oʻzbekistonni jahonga olib 
chiqadigan yoshlarsiz. Shu bois, sizning hayot 

va ijod yoʻlingizga beparvo munosabatda 
boʻlmasligimiz kerak”.

Prezidentimiz bugungi yoshlar qiyofasida 
kelajakni koʻrayotgani bejiz emas. Ularga 
munosib shart-sharoit yaratib berish ortidan 
farovon kelajakka zamin hozirlanmoqda. 

Bugungi adabiyotning bosh gʻoyasi milliy 
gʻurur boʻlishi kerak. Hozir oramizda ichki 
bir yovqarash his bilan barcha holatdan 

salbiy maʼno izlaydigan, oʻzi yashab turgan 
jamiyatdan, millatdan tonadigan ayrim toifa 
bor. Toʻgʻri, bunday qatlam barcha jamiyatda 
doim boʻlgan, boʻladi ham. Ammo gap ularning 
qanchaligida. Ha, gohida miqdor ham sifatni 
belgilaydi.

Qanday odam oʻzi tugʻilib oʻsgan zaminga, 
ulgʻaytirgan xalqqa tosh otishi, ona tiliga befarq 
boʻlishi, tarixidan tonishi mumkin? Faqat milliy 
gʻururdan ayro kishi shunday qila oladi. Erkin 
Vohidov “Bu olamda yoʻqotishlar ichidagi eng 
ogʻir yoʻqotish insonning oʻzligini yoʻqotishidir. 
Odamzod tafakkur va ehtiros, ruhiyat va imon 
dunyosida yashaydi. U yuragidagi eʼtiqod 
bilan, ishonch bilan tirik va butun. Oʻzlikni 
yoʻqotmoq ana shu olamdan judo boʻlmoqdir, 
inson imoratidagi ruknlarning — ustunlarning 

sinmogʻidir”, degan edi.
Bu qarash ortidan bugun adabiyot maydoniga 

kirib kelayotgan, oʻzini ziyoli hisoblagan, shu 
vatanning farzandiman, unga xizmat qilaman, 
degan ijodkorlar yelkasida ulkan masʼuliyat 
borligi oydinlashadi.

Isteʼdod — ilohiy neʼmat. Ijodkor qogʻozga 
bitgan soʻzlar esa umumning manfaatini oʻzida 
mujassam qilishi lozim. Yaʼni har bir asarda 
vatan va millat ruhi kezib yurishi zarur. Shu 

bilan birga, bobolarimizdan oʻtib kelayotgan 
yaratuvchanlik qobiliyati boʻy koʻrsatib turishi 
kerak.

Oʻzbek xalqi — bunyodkor xalq. 
Ajdodlarimiz insoniyatni maftun etgan 
qadimiy shaharlar bilan birga maʼnaviy olam 
qurilishida ham birdek mahorat koʻrsatgan. 
Yaqinda Zominda boʻlib oʻtgan II Xalqaro 
maqom sanʼati anjumani ochilish marosimida 

al-Malik boy tariximiz, millatimiz buyukligi 
haqida munosib fikrlar bildirdi. Oʻzbek xalqi 
oʻzligini mustahkam saqlab kelayotgani, 
tomirida hayotiy qudratga ega ajdodlar qoni 

oqayotgani haqida soʻzladi. Millatimizning 
qudrati xususida toʻxtalib, ajdodlarimiz 
dunyo tamadduniga xizmat qilgan eng 

muhim ilmlarni, kashfiyotlarni insoniyatga 
tuhfa etganini alohida minnatdorlik bilan 
taʼkidladi.

Davlatchiligimiz tarixidagi yuksalish 

pallalari adabiyot va maʼnaviyatga eʼtibor 
ortidan vujudga kelgan, desak mubolagʻa 
boʻlmaydi. Maʼnaviyat va maʼrifat insonga 
aqliy, ruhiy quvvat baxsh etadi. Kishilarni 

jaholat changalidan qutqaradi, buzuq, 

yomon, gunoh ishlardan qaytaradi, ezgu 

xulq va odob egasi boʻlishga koʻmaklashadi. 
Faqat chinakam maʼnaviyat va maʼrifat 
uygʻunligiga erishgan odam inson qadri, 
millat qadriyatlari, oʻzligini anglash, erkin va 
ozod jamiyatda yashash, mustaqil davlatining 

jahon hamjamiyatida oʻziga munosib, obroʻli 
oʻrin egallashi uchun fidoyilik bilan kurashib 
yashashi mumkin. Shu sababga koʻra, 
maʼrifatli kishilardan iborat jamiyat ravnaq 
topadi, kelajagi porloq boʻladi.

Sohibqiron Amir Temur zamonasida 

xalqimiz maʼnaviyat va maʼrifat borasida 
jahonda dong taratgani bejiz emas. Maʼnaviyatni 
hayotga singdirish faqat taʼlim orqaligina emas, 
balki maʼrifat oʻchoqlarini shakllantirish ortidan 
roʻyobga chiqadi. Zomin seminari ham shunday 
maqsadlarni koʻzlab tashkil etilgan. Bu ezgu 
ish bugun maʼnaviyat va maʼrifat uygʻunligini 
taʼminlashga hissa boʻlib qoʻshilayotir. Xalq 
maʼnaviyati va maʼrifatining yuksalishiga imkon 
berayotir. Bu yoʻlda har kim iqtidori, isteʼdodi, 
qobiliyati, intilishiga yarasha muayyan darajaga 

erishadi.

Zomin seminari oʻtkazila boshlagandan beri 
xalqimiz juda koʻplab yosh ijodkorlarni kashf 
etdi. Bugun ular turli jabhalarda oʻz soʻzi va 
ijodi bilan millatning asriy orzu-intilishlarini 
qalamga olib, farovon yurt xizmatida kamarbasta 
boʻlmoqda.

Maʼrifat tarqatish bilan siyosat va iqtisodiyot 
sohalarida umumijtimoiy oʻzgarishlar sodir 
boʻlishiga erishish maʼnaviyat ahlining 
masʼuliyati, har bir ziyolining vijdon ishidir.

Bugun oʻz azmu shijoati va oʻtkir 
qalami bilan katta maydonlarni zabt etishga 

chogʻlangan oʻgʻil-qizlarga yaratilayotgan 
sharoitlar umumbashariyatda millat qiyofasini 
saqlab qolish, yoshlarga anʼana va qadriyatlarni 
singdirishda beqiyos ahamiyatga ega.

Abdulla Avloniy “Maʼrifatli xalq shijoatli 
boʻlur. Shijoat qalbning matonatidan, ruhning 
salomatligidan iboratdir. Maorifdan, funundan 
va madaniyatdan mahrum boʻlgan xalq jaholat 
panjalarining orasida xamir kabi ezilganidek, 

afʼoli zamirida ham oʻz nafsining yoqasini 
boʻshata olmas... Zeroki, jaholat va qoʻrqinch 
faqirlik va muhtojlikdan ziyoda dahshatli bir 
musibatdir”, degan edi.

Ijodkorlik ruhi umummilliy harakatga 

aylanishi kerak. Dunyoda olomon madaniyati 

piramidalari shakllanmoqda. Millat, irq va dinlar 

chegarasi zaiflashib, milliy va  umuminsoniy 
tushunchalarning ohori toʻkilib boryapti. 
Maʼrifatsiz toifalarning insoniyat tomonidan 
bugungacha yaratilgan obidalar, qadriyatlarni 

oyoqosti qilishga urinishi avj olayotgan davrda 

yashayapmiz. Bunday murakkab pallada tashqi 

taʼsirlarga qarshi yakdil birlashish umummilliy 
harakatning asosidir.

Har bir millatning kelajakka daʼvosi 
boʻladi. Bu daʼvo umummilliy harakatga 
aylanadi. Milliy daʼvo nima? Bu asrlar 
davomida toʻyingan qadriyatlarni asrab-
avaylash, eʼtiqod va din sobitligi, istiqlol 
himoyasi yoʻlida kurashga shay avlodlarni 
kamolga yetkazish, maʼrifiy yuksak, 
iqtisodiyoti barqaror, nazari toʻq xalq sifatida 
shakllanishdir. Bu yoʻlda ijodkor yoshlar 
qoʻshqanot boʻlishi shubhasiz.

Zomin seminarida qatnashgan oʻgʻil-qizlar 
nafaqat oʻzbek, balki jahon yoshlariga ham oʻz 
dunyoqarashi, sobitligi, vatanparvarligi, anʼana 
va qadriyatlarga sodiqligi bilan oʻrnak boʻlishi 
kerak. Bugungi Zomin ruhi Uchinchi Renessans 

poydevorini barpo etishga olam-jahon hissa 
qoʻshmoqda.

Sardor TOLLIBOYEV,
“Yangi Oʻzbekiston” muxbiri

Yangi O‘zbekiston — iste’dodli yoshlar mamlakati

UMUMMILLIY HARAKATGA 

AYLANISHI KERAK 

ZOMIN SEMINARI:

Ijodkorlik ruhi 

Zomin seminari yuragi soʻz taftidan lovillab 
turgan yoshlarning iqtidorini yuzaga chiqarish 
uchun muhim maydon, taʼbir joiz boʻlsa, maktabdir. 

Adabiyot birlashtirgan yoshlarda doʻstona munosabat 
shakllanadi. Ularning yaxlit kuch boʻlib odimlashi, 
maqsadlarini toʻgʻri yoʻnaltirishiga koʻmak beradi.


